
വായനക്കാരോട്

പൊതു വിദ്യാലയങ്ങളിലെ ലിറ്റില്‍ കൈറ്റ്സ് ഐ. റ്റി. 
ക്ലബ്ബുകളുടെ പ്രവര്‍ത്തനം രണ്ടുവര്‍ഷം പൂര്‍ത്തിയാക്കുകയാണ്. 
പൊതുവിദ്യാഭ്യാസസംരക്ഷണ യജ്ഞത്തിന്റെ ഭാഗമായി രൂപം 
കൊണ്ട ലിറ്റില്‍ കൈറ്റിന് പദ്ധതിയുടെ വിജയത്തിന് ഒട്ടേറെ 
സംഭാവനകള്‍ നല്‍കാന്‍ കഴിഞ്ഞിട്ടുണ്ട്.

സ്ക്കൂള്‍ ഹൈടെക് പദ്ധതിയുടെ നിര്‍വ്വഹണത്തില്‍ ലിറ്റില്‍ 
കൈറ്റ്സ് ഐ. റ്റി. ക്ലബ്ബ് അംഗങ്ങളുടെ പങ്കാളിത്തം 
പ്രത്യേകം എടുത്തുപറയേണ്ടതാണ്. ഉപകരണങ്ങളുടെ 
കാര്യക്ഷമമായ ഉപയോഗത്തിലും സംരക്ഷണത്തിലും ലിറ്റില്‍ 
കൈറ്റുകള്‍ അഭിനന്ദനാര്‍ഹമായ സേവനമാണ് 
ചെയ്തുവരുന്നത്.

പൊതുവിദ്യാലയങ്ങളില്‍ നടക്കുന്ന പുതുമയാര്‍ന്ന പ്രവര്‍
ത്തനങ്ങള്‍ പൊതുസമൂഹത്തിനു മുന്നില്‍ എത്തിക്കുന്നതിലും 
ലിറ്റില്‍ കൈറ്റുകള്‍ മുഖ്യപങ്ക് വഹിക്കുന്നുണ്ട്. പ്രവര്‍ത്തനങ്ങള്‍ 
ഡിജിറ്റലായി ഡോക്യുമെന്റ് ചെയ്ത് നവമാധ്യമങ്ങളിലൂടെ 
പ്രചാരണപ്രവര്‍ത്തനങ്ങളില്‍ ഏര്‍പ്പെടുന്നതില്‍ അവര്‍ 
വിജയിച്ചിരിക്കുന്നു. 

വിവരവിനിമയ രംഗത്തെ സാങ്കേതിക മുന്നേറ്റങ്ങള്‍ക്കൊപ്പം 
കുതിക്കുമ്പോഴും മനസ്സില്‍ നന്മയും സര്‍ഗ്ഗവാസനയും 
പരിപോഷിപ്പിക്കുന്നതിനും ലിറ്റില്‍ കൈറ്റ്സ് ഐ. റ്റി. ക്ലബ്ബ്  
അവസരം നല്‍കുന്നു. അത്തരം പ്രവര്‍ത്തനങ്ങളുടെ 
ഭാഗമായി ഞങ്ങള്‍ തയ്യാറാക്കിയതാണ് 'വൈഖരി' ഡിജിറ്റല്‍ 
മാഗസിന്‍.

ഈ സംരഭത്തിന് ഞങ്ങളോടു സഹകരിക്കുകയും വേണ്ട 
സഹായങ്ങള്‍ ചെയ്തുതരികയും ചെയ്ത എല്ലാവരോടും 
എഡിറ്റോറിയന്‍ ബോര്‍ഡിനുള്ള നന്ദിയും കടപ്പാടും 
അറിയിച്ചുകൊണ്ട് 'വൈഖരി' നിങ്ങള്‍ക്കായി സമര്‍പ്പിക്കുന്നു.

ചീഫ് എഡിറ്റര്‍.

പ്ര...പ്ര...പ്രതീക്ഷ1 

'മാറിപ്പോ  നിന്നെ  ഞങ്ങൾ  ഈ

കളിക്ക് കൂട്ടില്ല' അവർ അവനെ തള്ളിയിട്ടു.

അവൻ  ആരോടും  പരാതിപറയാതെ
മെല്ലെ  എഴുന്നേറ്റ്  കണ്ണീർ  തുടച്ച്

മരച്ചുവട്ടിൽ  വന്നിരുന്നു.  അവന്  കണ്ണീർ
അടക്കാനാവാതെ  മെല്ലെ  കരയുവാൻ

തുടങ്ങി.  എന്തിനാണ്  അവർ  എന്നെ

ഒഴിവാക്കിയത്?ഒരു  നിഷ്കളങ്ക
ഹൃദയത്തിൽ  നിന്നും  സ്വാഭാവികമായി

ഉയരാവുന്ന ഒരു ചോദ്യം.

ആന്‍ സിഷ ബെന്നി ആന്‍ സിഷ ബെന്നി ((പന്ത്രണ്ട്പന്ത്രണ്ട്))

പെട്ടെന്ന്  അവന്റെ  തോളിൽ

ആരോ  സ്നേഹത്തോടെ  സ്പർശിച്ചു.

അവൻ  ഞെട്ടി  തിരി‍‍ഞ്ഞുനോക്കി.  അത്
അവന്  ഏറ്റവും  പ്രിയപ്പെട്ട  പ്രിയ

ടീച്ചറായിരുന്നു.  അവന്റെ  ഉള്ളിലെ
സങ്കടം മുഖത്തുനിന്ന് വായിച്ചറിഞ്ഞ പ്രിയ

ടീച്ചർ  അവനെ

ആശ്വസിപ്പിക്കാനൊരുങ്ങി  "എന്തിനാ

ആദി  വിഷമിക്കുന്നത്!  ആദിക്കുട്ടൻ

മിടുക്കനല്ലേ!  നിന്റെ കൂടെ കളിക്കാൻ ഇൗ

ടീച്ചറില്ലേ".  "അ.............അ............അത്

ടീ........ടീച്ചർ  മാത്രമേ  അ.......അങ്ങനെ

പറയൂ  എന്നോട്....ആർക്കും  സ്നേഹമില്ല".

പറഞ്ഞുമുഴുവനാക്കാൻ  അവന്റെ  വിക്ക്

അവനെ  അനുവദിച്ചില്ല.  അത്
തന്നെയാണ്  അവനെ  മറ്റുള്ളവരിൽ

നിന്നും  ഏകനാക്കിയതും.  പ്രിയ  ടീച്ചർ

അവനെ  കെട്ടിപ്പിടിച്ച്  കണ്ണുനീർ  തുടച്ചു.

ടീച്ചറുടെ  സ്ഥിരം  ജോലിയും

അതുതന്നെയായിരുന്നു.  മറ്റുള്ള  കുട്ടികൾ
അവനെ  വിക്കനെന്നുപറഞ്ഞ്
ഒഴിവാക്കുമ്പോഴും കളിയാക്കുമ്പോഴും പ്രിയ
ടീച്ചർ  അവന്  ആശ്വാസമേകാൻ

1 കൂത്താട്ടുകുളം ഉപജില്ലാ കലോത്സവത്തില്‍ ഒന്നാം സ്ഥാനം നേടിയ കഥ

എത്തിയിരുന്നു.  അതിൽ  ടീച്ചറും  ഒരു

പ്രത്യേക സന്തോഷം കണ്ടെത്തിയിരുന്നു.

സ്കൂൾ  വിട്ട്  പോകുന്ന  വഴി  അവൻ

ഒറ്റയ്ക്കാണ്  നടക്കുന്നത്.  ആരെങ്കിലും
കളിയാക്കും  എന്നറിഞ്ഞു  തന്നെയാണ്

അവൻ  ഒറ്റയ്ക്ക്  മാറിനടന്നത്.
വീട്ടിലെത്തിയ  അവൻ  ഉടനെ  തന്നെ
കട്ടിലിൽ കയറി കിടന്നു ഇത്  കണ്ടുവന്ന

അവന്റെ  അമ്മ  കാരണം  തിരക്കി.

"എന്തേ  ആദിക്കുട്ടാ  നിനക്ക്  വയ്യേ".

"അമ്മേ  ഞ..ഞാൻ  മാത്രം  എ..എന്തേ

ഇങ്ങനെ?  എനിക്ക്  എന്തിനാണമ്മേ

ദൈവം  വിക്ക്  നൽകിയത്  ".  ആ പത്തു
വയസ്സുകാരന്റെ  ചോദ്യം  കേട്ടപ്പോൾ
അമ്മയുടെ  ചങ്കിൽ  ഒരു  തീപ്പൊരി

മിന്നായം  പോലെ  മാറി  മറഞ്ഞു.

അവരുടെ  ഏക  മകനാണ്  ആദിത്യൻ.

അവന്  ഇങ്ങനെ  ഒരു  വിക്കുള്ളതാണ്

അവരുടെ  ഏറ്റവും  വലിയ  ദുഃഖവും.

"മോനേ,  ആദീ,  അമ്മ  പറഞ്ഞിട്ടില്ലെ
ദൈവം  എല്ലാരെയും  ഒരേ  പോലെയല്ല

സൃഷ്ടിച്ചിരിക്കുന്നത്.  നിന്നെ  ദൈവം

അവരിൽ  നിന്ന്  വ്യത്യസ്തനാക്കിയില്ലെ.

ഇല്ലങ്കിൽ  നീയും  നിന്റെ  കൂട്ടുകാരെ

പോലെയാകൂലെ".  അമ്മയുടെ
ആശ്വാസവാക്കുകൾ  അവന്  എന്നും

പ്രചോദനമായിരുന്നു.  നേരം

സന്ധ്യയായി.  ഉറങ്ങിക്കിടക്കുന്ന

ആദിയുടെ നെറ്റിയിൽ അമ്മ തലോടുന്നു.

ഒപ്പം  അച്ഛൻ  വരുന്നുണ്ടോ  എന്ന്

ജനാലയിൽ  കൂടി  എത്തി  നോക്കുന്നു.

വാതിലിൽ  ആരോ  മുട്ടുന്ന  ശബ്ദം.  ഒപ്പം

"ഭാനൂ" എന്നുളള വിളിയും.  അമ്മ വാതിൽ

തുറന്നു.  അത്  ആദിയുടെ  അച്ഛനാണ്.

അയാൾ വീടിനുള്ളിൽ കയറി വാതിലടച്ചു.

എന്നിട്ട്  പറഞ്ഞു.  "ഇന്ന്  നല്ല

തിരക്കായിരുന്നു  ജോലിസ്ഥലത്ത്.

ഞാനൊന്നു കുളിച്ചു വരാം." കുളി കഴിഞ്ഞു
വന്ന  ആദിയുടെ  അച്ഛന്റെ  മുന്നിൽ
ചായക്കും  പലഹാരങ്ങൾക്കുമൊപ്പം  ഭാനു

പരാതികളും  നിരത്തി.  "എത്ര  നാളായി

ഞാൻ  പറയുന്നു,  നമ്മുടെ  മോനെ

ആശുപത്രിയിൽ  ഒന്നു  കാണിക്കാമെന്ന്".

അവൾ അവസാനിപ്പിക്കും മുമ്പേഅയാൾ

അതിനുള്ള  മറുപടി  നൽകി  കഴിഞ്ഞു.

"എന്റെ  മോനെ  ഒരാശുപത്രിയിലും

കാണിക്കണ്ട.  അവൻ
സാധാരണകുട്ടികളെ  പോലെ

തന്നെയാണ്."  ഒരു  ദിവസം  എല്ലാം
ശരിയാകും  എന്ന  പ്രതീക്ഷയിൽ
അഭയമർപ്പിക്കുന്ന  ഒരു  സാധാരണ

കുടുംബമായിരുന്നു അവരുടേത്.

സമയം ആർക്കു  വേണ്ടിയും

കാത്തുനിന്നില്ല.  വർഷങ്ങൾ  കഴിഞ്ഞു

പോയി.  എല്ലാം  അങ്ങനെ  തന്നെ.

അവരുടെ  പ്രതീക്ഷകളും  ആദിയുടെ

വിക്കും.  പോകുന്നിടത്തെല്ലാം  ഏകാന്തത

അനുഭവപ്പെട്ട  അവൻ,  ഒറ്റപ്പെടലുകൾ
സഹിക്കേണ്ട  വന്ന  അവൻ  ഇരുട്ടു
മുറിയിൽ  അടച്ചിരുന്നു  തന്റെ  ജീവിതം

തള്ളി  നീക്കി.  ഈ  സമൂഹത്തിന്റെ
ഒറ്റപ്പെടുത്തലിൽ  അവന്  അവന്റെ
ജീവിതം  നാലുചുവരുകൾക്കുള്ളിൽ

തളച്ചിടേണ്ടി  വന്നു.  അവന്റെ  അമ്മ

കരയാത്ത  ദിനങ്ങളില്ല.  എന്നാലും

അവനൊരു  പ്രത്യേക  വാശിയായിരുന്നു.

ഒരു  ദിവസം  അവനെ  തേടി  ഒരു  സ്ത്രീ
വന്നു അവന്റെ  പ്രിയ  ടീച്ചർ  വർഷങ്ങൾ
ഏറെയായതിനാൽ  അവർക്കും

പ്രായമേറിയിരുന്നു.  എങ്കിലും  അവന്റെ
അവസ്ഥ  മനസിലാക്കിയ  ടീച്ചർക്ക്

വരാതിരിക്കാനായില്ല.  അവന്റെ  അമ്മ
വാതിലിൽ  തട്ടി  പ്രിയ  ടീച്ചർ

വന്നിട്ടുണ്ടെന്നു  അറിയിച്ചു.  പന്ത്രണ്ടു
വർഷങ്ങൾക്കു  ശേഷം  ആ  വാതിലുകൾ

തുറക്കുന്നു.  ടീച്ചർ  മുറിക്കുള്ളിൽ  കയറി.
ടീച്ചർക്കൊപ്പം  കാറ്റും  വെളിച്ചവും

ശുദ്ധവായുവും ആ മുറിയിലാകെ പടർന്നു.

അവൻ ടീച്ചറിനെ  കെട്ടിപിടിച്ച്  കരഞ്ഞു.

എ..എനിക്ക്  സാധിക്കില്ല  ടീച്ചർ  ഞാൻ

എങ്ങനെ...  എ...  എല്ലാവരെയും

അഭിമുഖീകരിക്കും".  പണ്ടത്തെ  പോലെ

അവന്റെ കണ്ണീർ തുടച്ച് ടീച്ചർ പറഞ്ഞു. "

'ആദിത്യൻ'  എന്നാൽ  ഒന്നാമത്

എന്നാണർത്ഥം.  അത്  നീ  മറന്നോ?

എന്റെ  കുട്ടി  പേരിൽ  മാത്രമല്ല

ജീവിതത്തിലും  ഒന്നാമത്  എത്തണം.

സമയം  ആർക്കു  വേണ്ടിയും  കാത്തു

നിൽക്കില്ല.  ഇപ്പോൾ  നീ  എന്റെ  കൂടെ

വന്നാൽ  നിന്റെ  ജീവിതം  മാറും.

മറിച്ചാണെങ്കിൽ ഈ മുറിക്കുള്ളിൽ എല്ലാം

അവസാനിക്കും.  ഭീരുക്കൾ  ആയിരം

തവണ മരിക്കും.  എന്നാൽ ധീരനു മരണം

ഒന്നേയൊള്ളൂ."  ടീച്ചറുടെ  വാക്കുകൾ
അവന്  എന്തെന്നില്ലാത്ത

ആത്മവിശ്വാസം നൽകി. ഒരു പക്ഷേ ഈ
അവസരത്തിന്  വേണ്ടിയാകും  എന്റെ
വിധി  ഇങ്ങനെയായതെന്ന്  ചിന്തിച്ച്

അവൻ ടീച്ചർക്കൊപ്പം പോയി.

കുറവുകളിൽ  നിന്നും
ഉയരങ്ങശിലേക്ക്  ചിറകടിച്ചുയരുന്ന
അനേകം  വ്യക്തികളെ  മാതൃകയാക്കി
അവൻ  തന്റെ  തൂലിക  പടവാളാക്കി

പുസ്തകങ്ങളെഴുതി.  മനസ്സിൽ മണ്ണിട്ടു മൂടിയ
വികാരങ്ങൾ  അവൻ  തന്റെ

പുസ്തകങ്ങളിലൂടെ പ്രകാശിപ്പിച്ചു. ഇന്നൊരു
ഗ്രന്ഥശാലയുടെ  ഉദ്ഘാടന  ചടങ്ങിലെ
പ്രധാന  അതിഥിയായി  ഇരിക്കുമ്പോൾ
അവന്റെ  മുഖത്തിന്റെ  വിനയം  ലേശം

പോലും  കുറഞ്ഞിട്ടില്ല.  അവന്

സംസാരിക്കാനുള്ള  അവസരം  എത്തി.

ഈ  വേദിയെ,  ഇത്രയും  ആളുകളെ

എങ്ങനെ  അഭിമുഖീകരിക്കും  എന്ന  ഭയം
ഇത്തവണ  അവന്റെ  കണ്ണിൽ

ഇല്ലായിരുന്നു.  അവൻ  മൈക്കെടുത്ത്

സംസാരിച്ചുതുടങ്ങി.  "എല്ലാവർക്കും.

ന..നമസ്കാരം  എനി..ക്ക്  കുറച്ച.്....

വിക്കുണ്ട്......അതിനാൽ സംസാരം കുറച്ചു

വ്യത്യസ്തമായിരിക്കും.  എന്നാൽ
അതുതന്നെയാണ് എന്റെ ഏറ്റവും വലിയ

ഭാഗ്യവും.  ഈ  വിക്കില്ലായിരുന്നെങ്കിൽ

ഞാൻ  ഇ....ഈ  വേദിയിൽ

നിൽക്കില്ലായിരുന്നു.  എനിക്കൊന്നെ

പറയാനൊള്ളൂ.  നിങ്ങൾ  ജീവിക്കേണ്ടത്

മറ്റുള്ളവരെ  നോക്കിയല്ല.  സ്വന്തമായ

തീരുമാനങ്ങളെ  അനുസരിച്ചാകണം.

അതിനെ  എങ്ങനെ  ഈ  സമൂഹം
നോക്കികാണും എന്ന് വിചാരിച്ചു മടിച്ചാൽ

പിന്നെ  ഒരവസരം,  അത്  ലഭിക്കില്ല.

ലോകത്തെ  മാറ്റിമറിച്ചവരെല്ലാം  എല്ലാം

തികഞ്ഞവരായിരുന്നില്ല.  ഈ  ഞാനും.

ഒറ്റപ്പെട്ടവനായിരുന്നു,  മാറ്റിനിര്‍

ത്തപ്പെട്ടവനായിരുന്നു.  എന്നാല്‍ എൻെറ

മുന്നിലെ  അവസാന  അവസരം,  അത്

ഞാൻ ശരിയായി വിനിയോഗിച്ചു. നിങ്ങള്‍
ഒാരോരുത്തരിലും  എനിക്ക്  എന്നെ

കാണാൻ  സാധിക്കും.

ജീവിതമിങ്ങനെയാണ്  എ...എ....എല്ലാം

ഒരു  പ്ര....പ്ര....പ്രതീക്ഷയാണ്  എല്ലാം

ശരിയാകും  എന്ന  പ്ര...പ്രതീക്ഷ.  എൻെറ

അച്ഛന്റേതുപോലെ."  ആളുകള്‍ അവൻെറ
പ്രസംഗത്തിന്  നിറഞ്ഞ കയ്യടികള്‍ നല്‍

കി.  അപ്പോള്‍  ഇതു  കാണാൻ
സാധിക്കാതെ ലോകം വിട്ടുപോയ തൻെറ
അച്ഛനെ  അവൻ  ആകാശത്ത്

തിരയുകയായിരുന്നു.  അവന്  അച്ഛൻെറ

വാക്കുകള്‍  ഒാര്‍മവന്നു  "ഒരു  കുട്ടയില്‍
പത്ത്  സ്വര്‍ണമുത്തുകളും  ഒരു

വെെരവുമുണ്ട്.  അറിവില്ലാത്തവര്‍
വെെരത്തെ  വ്യത്യസ്തനെന്ന്  പറഞ്ഞു

മാറ്റിനിര്‍ത്തുന്നു.  എന്നാല്‍  അവര്‍

അറിയുന്നില്ലല്ലോ,  പത്തു സ്വര്‍ണമുത്തുകള്‍
ഒരുമിച്ച് ചേര്‍ന്നാലും  ഒരു വെെരമുത്തിന്

തുല്യമാവിലില്ലെന്ന്".  നിറഞ്ഞ്  ഒഴുകുന്ന
കണ്ണീരിനെ  തടയാൻ  അവൻ

തയ്യാറായില്ല.... 

**********

 എന്റെ വീട്

ആദിത്യന്‍ പ്രവീണ്‍ ആദിത്യന്‍ പ്രവീണ്‍ ((എട്ട് എഎട്ട് എ))

മറക്കുന്നുവോ മണ്ണിനെ?

മണ്ണില്ലെങ്കിൽ മാനവരുണ്ടോ ?
വിണ്ണില്ലെങ്കിൽ മഴയെന്നൊന്നുണ്ടോ ?
തൻനിഴൽ മണ്ണിൽ കാണുമ്പോൾ
ഒാർക്കുക മർത്യാ ഈ വാക്യങ്ങൾ.

പലരായ്പൊട്ടി കരയുമ്പോൾ 
കണ്ണീർകണങ്ങൾ പൊഴിക്കുമ്പോൾ
മണ്ണോ ഏറ്റുവാങ്ങുന്നു
മാനവദു:ഖം സ്വമനസാൽ!

മണ്ണിൽ ചാരുത കണ്ടുരസിക്കാൻ 
മണ്ണിനെ മാറോടുചേർക്കാൻ
എന്തേ മർത്യാമറക്കുന്നു?
എന്തിനു നീ മടിക്കുന്നു?

മണ്ണിനുമീതെ സഞ്ചാരം
മണ്ണിൽ നിന്നും ആഹാരം
അറിയുകനീയാ മണ്ണിന്‍ മനം 
പൊഴിക്കുക നീയൊരു കണ്ണീർക്കണം

ദുഷ്ടതമൂടും നിൻ മനം
ചേഷ്ടകൾ ചെയ്യാൻ വിതുമ്പുമ്പോൾ
ഒാർക്കുക മർത്യാനിൻ പാദം
മണ്ടുന്നു ഈ മണ്ണിൻമീതെ!

 
മണ്ണിൽനിന്നും മണ്ണിലേക്കൊരു
ജീവിതമാം സഞ്ചാരം.
ഒാർക്കു എന്നും മർത്യാ നീ
മാനവരാശിക്കാധാരമാം ആ മണ്ണിനെ!

അനാമിക കെഅനാമിക കെ. . എസ്എസ്.‍ (.‍ (എട്ട് ബിഎട്ട് ബി))

**********

അതിജിവിനത്തിന് കൈത്താങ്ങ്

മഹാപ്രളയത്തെ അതിജീവിച്ച നാട്
നവകേരള  നിര്‍മ്മിതി  എന്ന  വലിയ

ലക്ഷ്യത്തിലേക്ക്  ചുവട്  വയ്ക്കുകയാണ്.
പ്രളയം  കുഴച്ചു  മറിച്ച  മണ്ണില്‍  നിന്നും
പുതിയൊരു  കേരളം  നമ്മള്‍

സ്വപ്നംകാണുന്നു.

പഠിക്കാനുളള  കാര്യത്തില്‍  മാത്രം

മതിയോ  ?  എന്നാല്‍  അതിജീവിക്കാന്‍

അതു മാത്രം പോരാ.  പാഠത്തിനു പുറത്ത്

നമ്മുടെ  പ്രകൃതിയെ,  കാലത്തെ,  പുറത്ത്
മനുഷ്യര്‍  അനുഭവിക്കുന്ന  അനീതികളെ

ഒക്കെ അറിഞ്ഞുവേണം നമ്മള്‍ വളരാന്‍.

2018-2019  ഒാഗസ്റ്റ്  മാസമാണ്

നമ്മള്‍ പ്രളയം അനുഭവിച്ചത്.  കുറച്ചുപേര്‍
ചെയ്ത  തെറ്റിന്  എല്ലാവരും  ദുരിതം

അനുഭവിച്ചു.  പ്രളയത്തിന്  മുമ്പുവരെ

ജാതി,മതം  എന്നിങ്ങനെ  എല്ലാവരും

നോക്കിയിരുന്നു.  എല്ലാവര്‍ക്കും അവരുടെ

ജാതി മാത്രം മതി.

പക്ഷേ,  പ്രളയം  വന്നതിനു  ശേഷം
ജാതി  എന്നോ  മതമെന്നോ  ഉള്ള  വേര്‍

തിരിവ് ഒരു മനുഷ്യരിലും ഉണ്ടായിരുന്നില്ല.

ഒരു  പാത്രത്തില്‍  ഭക്ഷണം കഴിച്ച,്  ഒരു

മുറിയില്‍  കിടന്നാണ്  ഉറങ്ങിയിരുന്നത്.
കാരണം എത്രയൊക്കെ വഴക്കുണ്ടായാലും
ആപത്ത്  വന്നാല്‍  കേരളം  മുഴുവന്‍

ഒന്നിച്ചാണ്.

പ്രളയം അനുഭവിച്ചവരെല്ലാം
പ്രളയത്തില്‍  നിന്ന്  കരേറിയത്  നമ്മള്‍
മനുഷ്യര്‍  ഒറ്റക്കെട്ടായി

നിന്നതകൊണ്ടാണ്.

ആതിര സുഭാഷ് ആതിര സുഭാഷ് ((ഒമ്പത് എഒമ്പത് എ))

മുതിര്‍ന്നവര്‍  അവരുടെ
രീതികളിലൊക്കെ  പരിശ്രമിക്കുകയും
അതിലൂടെ  ശേഖരിച്ച  സാധനങ്ങള്‍
അവര്‍  അത്  പ്രളയം  അനുഭവിച്ചവരെ

ഏല്‍പ്പിക്കുകയും  ചെയ്തു.  കുട്ടികള്‍

അവരുടെ  വീടുകളില്‍  നിന്നും  മറ്റു
വീടുകളില്‍  നിന്നും  സാധനങ്ങള്‍

ശേഖരിക്കാന്‍  ശ്രമിച്ചു.  മുതിര്‍ന്നവരുടെ

കൈയ്യില്‍ നിന്നും പണവും സമാഹരിച്ചു.

അതിലൂടെ  അവര്‍  കുറെ  അവശ്യ
സാധനങ്ങള്‍  എത്തിച്ചുകൊടുക്കാന്‍

ശ്രമിക്കുകയും  ചെയ്തു.  പ്രളയം  കാരണം
കുറെ  പേര്‍ക്കോക്കെ  കൃഷിയിടങ്ങളും

കൃഷിസാധനങ്ങളും ഒക്കെ നശിച്ചു പോയി.
നാം  അതില്‍  നിന്നെല്ലാം

കരകയറിവരികയാണ്.

നമുക്ക്  ഈ പ്രളയം  ഉണ്ടാകാനുള്ള

കാരണം എപ്പോഴെങ്കിലും ചിന്തിച്ചിട്ടുണ്ടോ?

നമ്മൾ  മരങ്ങൾ  വെട്ടിനശിപ്പിച്ചും,

മണ്ണുവാരിയും,  പാറപൊട്ടിച്ചും ഒക്കെ പണം

നേടി.  അതുമാത്രമല്ല  കുന്നുകള്‍  ഇടിച്ചു
നിരത്തിയും  പാടങ്ങളും  പ്രകൃതിദത്ത
ജലസംഭരണികളും  നികത്തിയും

ബഹുനില  മന്ദിരങ്ങള്‍  പണിതുയര്‍ത്തി.
അതുകൊണ്ടൊക്കെയാണ് നമുക്ക് പ്രളയം

ഉണ്ടായത്.

             ഇനിയും നാം പ്രളയക്കെടുതി
നേരിടാതിരിക്കാന്‍  ഈ

കാര്യങ്ങളിലൊക്കെ ജാഗ്രതപുലര്‍ത്തണം.
കാടും മലയും കുന്നും കുഴിയും പ്രകൃതിദത്ത
ജലസംഭരണികളും  നീര്‍ച്ചാലുകളും

സംരക്ഷിക്കപ്പെടണം.  കുട്ടികളായ  നാം
ഈ  കാര്യങ്ങളില്‍

ബോധമുള്ളവരായിരിക്കണം.  ഇത്തരം
സന്ദേശങ്ങള്‍  പ്രചരിപ്പിക്കുന്നതിനും  നാം

ശ്രമിക്കേണ്ടതുണ്ട്.

**********

പ്രതീക്ഷയുടെ വെള്ളിവെളിച്ചം
വര്‍ണ്ണശബളമായ  പ്രകൃതിയുടെ

സിന്ദൂരമായ  സൂര്യന്‍ മറഞ്ഞു.  ആകാശം

നക്ഷത്രങ്ങളാകുന്ന പൂക്കള്‍‍ ചൂടി.  ആ അര്‍
ദ്ധരാത്രിയില്‍  അയാള്‍  നടന്നു

നീങ്ങുകയായിരുന്നു.  എങ്ങും  നിശബ്ദത

തളംകെട്ടിനിന്നിരുന്നു.  അയാളുടെ

കാലൊച്ച മാത്രം.

ആതിര എസ്ആതിര എസ്. (. (ഒമ്പത് ബിഒമ്പത് ബി))

പെട്ടെന്ന്  ഒരു  നേര്‍ത്ത  ശബ്ദം.

എന്തോ  ചലിക്കുന്നതുപോലെ.  അയാള്‍

തിരിഞ്ഞുനോക്കി.  ഒരു  വാകമരച്ചുവട്ടില്‍

എന്തോ  അനങ്ങുന്നു.  അയാള്‍  അടുത്തു

ചെന്നു.  ഒരു  ചാക്കുകെട്ട്.  അകത്തുനിന്ന്

ഒരു നേരിയ ഞരക്കം.  വളരെ ക്ഷീണിച്ച

മനുഷ്യശബ്ദം  തന്നെ.

തെല്ലുഭയത്തോടെയാണെങ്കിലും അയാള്‍

ആ ചാക്കിന്റെ കെട്ടഴിച്ചു.  ചുക്കിച്ചുള്ളിഞ്ഞ

ഒരു  വൃദ്ധ.  അവര്‍  വിതുമ്പുകയായിരുന്നു.

ശ്വാസംവലിക്കാന്‍  തന്നെ  നന്നെ

പാടുപെടുന്നു.  അയാള്‍  ആ  മുത്തശ്ശിയെ

ചാക്കില്‍  നിന്നും  എടുത്ത്  മരച്ചുവട്ടില്‍

ചാരിയിരുത്തി. 

അയാള്‍ ചോദിച്ചു. ''അമ്മയെങ്ങനെ
ഇവിടെ  ഈ  നേരത്ത്  ഈ

അവസ്ഥയിലെത്തി?''  വൃദ്ധ  ഒന്നും

മിണ്ടിയില്ല.  എന്തോ

ആലോചിക്കുന്നതുപോലെ  തോന്നി.

അയാള്‍ വീണ്ടും വീണ്ടും ചോദിച്ചു.  ഒടുവില്‍
വിറയ്ക്കുന്ന  ശബ്ദത്തില്‍  അവര്‍

പറഞ്ഞുതുടങ്ങി.  ''അതൊക്കെ  വലിയ

കഥയാണു  മോനേ..  എന്റെ  മക്കളുടെ
അച്ഛന്‍ അവരുടെ ചെറുപ്പത്തില്‍ത്തന്നെ

മരിച്ചുപോയി. കൂലിപ്പണി ചെയ്താണ് ഞാന്‍

അവരെ  വളര്‍ത്തിയത്.  പട്ടിണിക്കും
പരിവട്ടത്തിനുമിടയിലാണെങ്കിലും
തുച്ഛമായ  വരുമാനം  കൊണ്ട്

മക്കളെയാല്ലാം  നന്നായി  പഠിപ്പിച്ചു.

പഠിച്ചുവളര്‍ന്ന്  അവരൊക്കെ

നല്ലനിലയിലായി.  മക്കള്‍  വളര്‍ന്നപ്പോള്‍
സന്തോഷം  കൊണ്ട്  മതിമറന്നുപോയ
ഞാന്‍  അവരുരുടെ  മനസ്സിന്  കടുപ്പം

കൂടിവന്നത്  അറിഞ്ഞില്ല.

അവരാവശ്യപ്പെട്ടപ്പോള്‍  ഞാന്‍
കഷ്ടപ്പെട്ടുണ്ടാക്കിയ  ആ  തുണ്ടുഭൂമിയും
കയറിക്കിടക്കാനുണ്ടായിരുന്ന
കൊച്ചുകൂരയും  വിറ്റ്  എല്ലാവര്‍ക്കുമായി

വീതംവച്ചുകൊടുത്തു.  അവര്‍ക്കു  വേണ്ടതു
കിട്ടിയപ്പോള്‍  പതിയെപ്പതിയെ  എന്നെ

വേണ്ടാതായി.  അങ്ങോട്ടുമിങ്ങോട്ടും

തട്ടിക്കളിയായി.  ഒടുവില്‍  ഇന്നലെ
രാത്രയില്‍  പട്ടിക്കുട്ടിയെയോ
പൂച്ചക്കുട്ടിയെയോ  ഉപേക്ഷിക്കുമ്പോലെ

ചാക്കിലാക്കി  എന്നെ  ഇവിടെ  തള്ളി.''
അവര്‍  എങ്ങിയേങ്ങി

കരഞ്ഞുകൊണ്ടിരുന്നു. 

അയാള്‍  സ്വയമെന്നവണ്ണം

പറഞ്ഞു.  ''എന്റെ ദൈവമേ!  ഈ ലോകം

എങ്ങോട്ടാണ്  നീങ്ങുന്നത്.  പെറ്റമ്മയെ

ഉപേക്ഷിക്കുക എന്നൊക്കെപ്പറഞ്ഞാല്‍... !

ഹൊ!  എനിക്കു  ചിന്തിക്കുവാന്‍  പോലും

വയ്യ.  സ്വന്തം  മാതാപിതാക്കളെ
ഉപേക്ഷിച്ചാല്‍  ശല്യം  ഒഴിവായി  എന്നു
വിചാരിക്കുന്ന  മനുഷ്യര്‍  അറിയുന്നില്ലല്ലോ
തങ്ങള്‍ക്ക്  വന്നുഭവിക്കാന്‍  പോകുന്നത്

എന്തു വിനയാണെന്ന്.'' 

മുത്തശ്ശി അയാളോടു  ചോദിച്ചു.

''മോനേ,  നീ  എന്താണ്  ചിന്തിക്കുന്നത്?''

അയാള്‍  ഒന്നും  പറയാതെ,

വിതുമ്പിക്കരഞ്ഞുകൊണ്ട്  ചുക്കിച്ചുളുങ്ങിയ
ആ മുഖം തന്റെ കൈകൊണ്ട് ഉയര്‍ത്തി

നെറ്റിയില്‍ മുറുകെ ചുംബിച്ചു.  മുത്തശ്ശിയുടെ

കണ്ണുകള്‍  നിറഞ്ഞൊഴുകി.  ഇടറുന്ന

ശബ്ദത്തില്‍  അവര്‍  പറഞ്ഞു.  ''മോനേ!

നിന്നെപ്പോലെ  ഒരു  മകന്‍

എനിക്കുണ്ടായിരുന്നെങ്കില്‍...''

അയാള്‍  പറഞ്ഞു.  ''എന്റെ  അമ്മ
ഞാന്‍ അഞ്ചാം തരത്തില്‍ പഠിക്കുമ്പോള്‍
എന്നെ  വിട്ടുപോയി.  എന്നെ  വളര്‍
ത്തിയതും  ഈ  നിലയിലെത്തിച്ചതും
അച്ഛനാണ്. രണ്ടു വര്‍ഷം മുമ്പ് അദ്ദേഹവും
പോയി.  ഭാര്യയും  രണ്ടുമക്കളുമാണ്
എനിക്ക്  വീട്ടിലുള്ളത്.  ഞങ്ങള്‍ക്ക്
അച്ഛനമ്മമാരുടെ  വില  നന്നായി
അറിയാം.  അമ്മയ്ക്ക് വിരോധമില്ലെങ്കില്‍....

എന്റെ അമ്മയായി എന്റെ കൂടെ വരണം.
ഞാന്‍  പൊന്നുപോലെ
നോക്കിക്കൊള്ളാം.''

അവര്‍  പറഞ്ഞു.  ''മോനേ...  ഈ
ലോകത്ത്  മനസ്സാക്ഷിയുള്ളവരായി
ആരെങ്കിലുമുണ്ടെന്ന്  എനിക്കു
മനസ്സിലായി.  അവരില്‍  ഒരാളാണു  നീ.
ദൈവം  നിന്നെ  അനുഗ്രഹിക്കും.  നിനക്കു
നല്ലതേ വരൂ.''

മുത്തശ്ശിയുടെ  ചുളിഞ്ഞ  കൈകള്‍
ക്കുതാങ്ങായി  അയാള്‍ ആ കൈകളില്‍
മുറുകെപ്പിടിച്ചു.  അവര്‍  പ്രതീക്ഷയുടെ
വെളിച്ചത്തിലേയ്ക്ക് കാലൂന്നി.

**********

The Captured Memories

Where ever I go, I travel With her.

Sometimes she will get my hands,

Sometime I wear her.

When I feel bore I sit on the land,

And what will win my eyes

I click her head twice.

I made an album,

With all my captures.

It take me back to those days,

That was beloved to me.

The pics puta smile on my face

I wish I Could go back and chase;

But the time would not allow me to do.

''Oh God, If I had a second birth

Please made me on this world 

As a human being

I wand to capture all my memories in the future.'’

SEPHIN SUNNY (Nine B)SEPHIN SUNNY (Nine B)

**********

അണഞ്ഞ വെളിച്ചം

ക്ലോക്കില്‍  മണി  എട്ട്
അടിച്ചപ്പോഴാണ്  അയാള്‍  അമ്മയുടെ

കത്ത്  തുറന്ന്  വായിച്ചത്.  'കണ്ണാ...

അമ്മയ്ക്ക്  നിന്നെ  കാണണം.  എനിക്ക്

ഇവിടെ  സുഖമാണ്.  എന്നാലും
നിന്നെക്കാണാഞ്ഞിട്ട്  ഒരു  തുള്ളിവെള്ളം
പോലും  തൊണ്ടയിലേക്ക്  എറങ്ങണില്ല

മോനെ.  കുഞ്ഞുങ്ങള്‍ക്ക്  സുഖമാണോ.

കത്ത്  മുഴുമിപ്പിക്കണതിന്  മുമ്പ്

പ്രജിതയുടെ  വിളിവന്നു.

"പ്രശാന്തേട്ടാാ...അവിടെ  എന്നെടുക്കുവാ

അമ്മൂനെ സ്കൂളില്‍കൊണ്ടാക്ക്  ".  പ്രശാന്ത്

ആ  കത്ത്  മടക്കി  പേഴസിലേക്കിട്ടു.

ജോലിക്ക്  പോകുന്നവഴിക്ക്  അമ്മൂനെ

സ്കൂളില്‍  കൊണ്ട്  വിടണം.  ഇനി

താമസിച്ചാല്‍  പ്രജിത  മുഖം  കറുപ്പിക്കും.

അയാള്‍  കാറില്‍  കയറി.  അമ്മുവിനെ
കൊണ്ടാക്കിയിട്ട്  ജോലിസ്ഥലത്തേക്ക്

പോയി.

ലിബിയ ബിജു ലിബിയ ബിജു ((ഒമ്പത് എഒമ്പത് എ))

ഇപ്പോള്‍  അയാള്‍

ജോലിചെയ്യുന്നത്  ട്രിവാൻഡ്രത്താണ്.

ഒരു  പരസ്യക്കമ്പനിയിലെ  മാനേജര്‍.

ഭാര്യ  പ്രജിത  ഫാഷൻഡിസൈനറാണ്.
ഏകമകള്‍  അമയ  പ്രശാന്ത്
നഗരത്തിലെ  ഒരു  വലിയ  ഇംഗ്ലീഷ്

മീഡിയം  സ്കൂളില്‍  പഠിക്കുന്നു.തൃശ്ശൂരിലെ
ഒരു  വലിയ  തറവാട്ടിലാണ്  പ്രശാന്ത്

ജനിച്ചത്.അച്ഛൻ  ചെറുപ്പത്തിലെ  മരിച്ച

അവന്  അമ്മയായിരുന്നു  എല്ലാം.

നഗരത്തില്‍  വലിയ  ജോലികിട്ടി
വിദൂരതയിലേക്ക് പറിച്ച ്നട്ടപ്പോള്‍ അവന്
സഹിക്കാൻ  കഴിയാത്ത  സങ്കടമാണ്

ഇണ്ടായിരുന്നത്.  എന്നാല്‍  ഒരു
കുടുംബമായതോടെ  അവൻ  അതിനോട്

പൊരുത്തപ്പെട്ടു.  പിന്നെ  അമ്മയുടെ

അടുത്തേക്കുള്ള  പോക്ക്  കുറഞ്ഞുവന്നു.

എന്നും  അമ്മ  കത്തയക്കും  .

"കണ്ണാ..എനിക്ക്  നിന്നെ  കാണണം".

അതാണ്  എല്ലാ  കത്തിനുമുള്ള  തുടക്കം.

തിരക്കായതിനാല്‍  അവൻ  കത്തിന്

മറുപടി  അയക്കുക  വല്ലപ്പോഴുമാണ്.  ഈ
കാര്യം  ഭാര്യയോട്  പറയുമ്പോള്‍ അവള്‍

പറയുന്നതിങ്ങനെയാണ്.  'അമ്മയ്ക്ക്
ഇവിടുത്തെ  തിരക്കൊക്കെ

അറിയാവുന്നതല്ലേ.  ഇങ്ങനെ  വാശി

പിടിക്കുന്നതെന്തിനാ?'  അയാളും ഇപ്പോൾ

അങ്ങനെ ചിന്തിക്കും.

ഒരു  ദിവസം  ഒാഫീസില്‍

പോയപ്പോൾ തന്റെ ക്ലർക്ക് വന്നിട്ടില്ല.  മറ്റ്

ജോലിക്കാരോട്  ചോദിച്ചു.

"മോഹൻ,ഇന്നെന്താ  വരാത്തത്?"  അത്

സാർ,  അയാൾ  അയാളുടെ  അമ്മയെ

നോക്കത്തൊന്നുമില്ലായിരുന്നു.  അങ്ങനെ,

ആ  തളള  കിടന്നു  മരിച്ചു.  അതിന്

പോയതാ."

പെട്ടെന്ന്  അയാളുടെ ഉളളില്‍ ഒരു

വെളളിടിവെട്ടി.  "താനും...

താനുമങ്ങനെയല്ലേ..തന്റെ  അമ്മയെ

ശ്രദ്ധിക്കാറില്ല.  തന്നെ  ഒരുപാട്

നോക്കിവളർത്തിയ  അമ്മ.

വാർദ്ധക്യത്തില്‍  ആ  അമ്മയെ

നോക്കാൻ  തനിക്കാവുന്നില്ല."  അങ്ങനെ
നൂറു  നൂറു  ചിന്തകൾ  അപ്പോൾ

പ്രശാന്തിന്റെ മനസ്സില്‍ കടന്നുവന്നു.

പെട്ടെന്ന് ഒരു പ്യൂൺ വന്നു പറഞ്ഞു:

"സാർ  സാറിന്  ഒരു  വിസിറ്റർ  ഉണ്ട്.

ചോദിച്ചപ്പോൾ  ഒരു  പ്രഭാകരേട്ടൻ,എന്നു

പറഞ്ഞു"."ഒാ  പ്രഭാകരേട്ടനോ  വരാൻ

പറയൂ".  താൻ  പോയ  ശേഷം  തന്റെ
അമ്മയ്ക്ക്  ഒരേയൊരു  കൂട്ട്

പ്രഭാകരേട്ടനായിരുന്നു.  പ്രഭാകരേട്ടൻ
വന്നപ്പോൾ  അയാളുടെ  മുഖത്ത്  നല്ല

വ്യസനഭാവമുണ്ടായിരുന്നു.  അത്

കണ്ടപ്പോൾ  പ്രശാന്ത്  ചോദിച്ചു.  "എന്താ

പ്രഭാകരേട്ടാ   ഒരു  സങ്കടം?  അമ്മയ്ക്ക്

സുഖമാണോ?"അയാൾ  പറഞ്ഞു:

"അത്..കുഞ്ഞേ   കൊച്ചമ്മയ്ക്ക്

ഈയിടയായിട്ട്  അസുഖം  കൂടിയിരുന്നു.

ഞാൻ  ഒരു  ദിവസം  അമ്പലത്തില്‍

പോയപ്പോൾ  തന്നെ  എണീറ്റതാ.

തെന്നിവീണു.  ഇപ്പം  കെടപ്പുതന്യാ.

കുുഞ്ഞിനെക്കാണണം  എന്ന  പറച്ചിലാ.

ഒന്നും കഴിക്കണൂല്യ. കുഞ്ഞ് വരണം."

ദൈവമേ,  എന്ന്  അറിയാതെ

പ്രശാന്ത്  വിളിച്ചുപോയി.  അമ്മ എപ്പോഴും

കൂടെയുണ്ടാവും  എന്ന്  തോന്നി.  എന്നാൽ
ഇങ്ങനെ ഞാന്‍ എന്റെ അടുത്ത വണ്ടിക്കു

തന്നെ  അയാള്‍  നാട്ടിലേക്കു  പോയി.

ഭാര്യയോട്  പറഞ്ഞില്ല,  മകളോട്

പറഞ്ഞില്ല.  നേരെ പോന്നു.  വണ്ടിയിറങ്ങി

വയലുകള്‍  താണ്ടി,  തറവാട്ടിലെത്തി.

പടികേറി മുറിയിലെത്തി.

കഷായത്തിന്റെയും  കുഴമ്പിന്റെയും

മണം  അവിടമാകെ  നിറഞ്ഞിരുന്നു.

കട്ടിലിൽ  കിടക്കുന്ന  അമ്മയുടെ

അരികിലേക്ക്  ചെന്നു.  ആ  കൈകളിൽ

തന്റെ  ചുണ്ടടുപ്പിച്ചു.  "ആരാത്  ?  എന്റെ

കണ്ണനോ  ?"  "അതെ  അമ്മേ"  അയാള്‍

മറുപടി  പറഞ്ഞു.  "നിനക്ക് ഇന്ന് സ്കൂളില്ലേ

കണ്ണാ?"  അയാള്‍  പെട്ടെന്ന്

പ്രഭാകരേട്ടനേ  നോക്കി.അതേ  മോനേ

അമ്മ  ഇപ്പോള്‍  ഇങ്ങനെയാ,  ഒന്നും

ഒാർമ്മേല്യ.  പെട്ടെന്ന്  ആ  കൈകള്‍

തണുത്തു.  ശ്വാസം  നിലച്ചു.  അയാള്‍

ഉറക്കെ വിളിച്ചു. "അമ്മേ............"

ഇല്ല,  ആ  വിളി  കേള്‍ക്കാന്‍

അമ്മയില്ല.  ഇനി  എന്നുമെന്നും

കത്തയയ്ക്കാന്‍ അമ്മയില്ല.  തന്നെ കണ്ണാ

എന്ന്  വിളിക്കാന്‍  തന്റെ  അമ്മയില്ല.

പെട്ടെന്ന്  അയാള്‍  അവസാനത്തെ

കത്തിന്റെ  ആദ്യ  വരികള്‍  ഒാർത്തു.

"കണ്ണാ എനിക്ക് നിന്നെ കാണണം"

**********

ആഴക്കടൽ2 

ഹാ കടലെത്ര ഭംഗി
കാറ്റിനു കൂട്ടായി കടൽത്തിരകൾ
കരയിലേക്ക് അടിക്കുന്നു 
തീരത്തിനോട് കഥപറയാൻ
കളിപറയാൻ 
കടലിന്റെ ആഴങ്ങളിൽ എന്നെയും 
നീ കൊണ്ടുപോകുമോ 
ആഴക്കടൽ കാണിക്കുവാൻ 
ആരും കൊതിക്കുന്ന ആഴക്കടൽ 
ആഴക്കടലിൽ നീന്തിത്തുടിക്കുന്ന 
മത്സ്യങ്ങളെ കാണാൻ വെറും മത്സ്യങ്ങളല്ല 
വർണ്ണ മത്സ്യങ്ങൾ പവിഴപ്പുറ്റുകൾ 
സൂര്യ പ്രകാശത്തിന്റെ കണികകൾ
എത്തിച്ചേരാത്ത  അടിത്തട്ടിൽ
വർണ്ണമത്സ്യങ്ങളുടെ പ്രകാശം കൊണ്ടുമാത്രം
മിന്നിത്തിളങ്ങുന്ന അടിത്തട്ടിലേക്ക്
ആരേയും ഭ്രമാത്മകതയിലേക്ക്
എത്തിച്ചേക്കാവുന്ന നിന്റെ അടിത്തട്ടിലേക്ക്
നിന്റെ തിരകളിൽ കയറ്റി എന്നെയും കൊണ്ടുപോകൂ
എന്നെ നീ കടലമ്മയുടെ കൊട്ടാരത്തിൽ

2 കൂത്താട്ടുകുളം ഉപജില്ലാ കലോത്സവത്തില്‍ രണ്ടാം സ്ഥാനം നേടിയ കവിത

കൊണ്ടുപോകുമോ
ഒരു വിരുന്നുകാരനായി മാത്രം
സ്വപ്നങ്ങളിൽ മാത്രം കൂട്ടുകാരിയായിവരുന്ന
മത്സ്യകന്യകയെ നീ പരിചയപ്പടുത്തുമോ
എന്റെ നിദ്രയെ സുഖമുളളതാക്കി മാറ്റുന്നത്
നീയെന്റെ സ്വപ്നങ്ങളിലേക്ക് വരുന്നതുകൊണ്ടാണ്
നിന്റെ തിരകളിൽ കയറി 
നിന്റെ അടിത്തട്ടിലേക്ക് 
വരാൻ കഴിയില്ല എന്നുളള 
യാഥാർത്ഥ്യം ഞാൻ മനസ്സിലാക്കുന്നു
നിന്റെ തീരം ഒരു നാൾ കാണാൻ 
എന്തു ഭംഗിയായിരുന്നു 
അരുണോദയം കാണാൻ വരുന്ന 
മനുഷ്യൻ നിന്നെ നശിപ്പിച്ചില്ലേ 
എന്തിത്രക്രൂരനായി ഇവർ
എന്നിട്ടും നീയെത്ര സുന്ദരി.

സഞ്ജയ് കൃഷ്ണ സഞ്ജയ് കൃഷ്ണ ((പതിനൊന്ന്പതിനൊന്ന്))

**********

My First Lines

In that evening

I just opened the shelf,

In it my cheerful memories slept,

As if they were in any grave

I unfastened the book of my life.

Known and unknown secrets started

Blooming around me,

The pictures in it took me to my past.

They reminded something,

Something that changed life of me.

And i started my journey through dreams,

In that journey my past came like a scream.

In my dreams,I went up and down,

like the beautiful flow of a jungles stream

Abruptly something hit my soul.

It was a picture which i loved more than my life.

It was a heaven in paper for me,

It was the thing for which my

Soul screamed a lot,

It remained me what I am in this time 

It was more than anything for me

It always gave me a deciphering fire,

From it I learned that pen is mightier,

I learned that a peper can defeat a fire.

I learned that the peper can hold,

The whole universe and pen can,

Change all laws in world,

NEHA JAIMON (Nine B)NEHA JAIMON (Nine B)

**********

നൃത്തലോകത്തെ നിറസാന്നിദ്ധ്യം3

കേരളത്തിന്റെ  തനതു
നൃത്തകലയായ  മോഹിനിയാട്ടത്തിന്റെ
ആധുനിക  മുഖം  എന്നു

വിശേഷിപ്പിക്കാവുന്ന  നര്‍ത്തകി  -  'അനു

ബാലചന്ദ്രന്‍'.  ആ  നര്‍ത്തകിയുടെ
അനുഭവത്താളുകള്‍  പങ്കുവയ്ക്കാനാണ്

ഞങ്ങള്‍  'ആമ്പക്കാട്ടുകുന്നേല്‍'

ഭവനത്തിന്റെ  പടവുകള്‍കയറിയത്.
ലാളിത്യം  സൗന്ദര്യമാക്കുന്ന  ആ
കൊച്ചുവീടിന്റെ  കോളിംഗ്  ബെല്‍
അടിച്ചപ്പോള്‍  അമ്മ  ലതാ
ബാലചന്ദ്രനാണ്  വാതില്‍  തുറന്ന്

പുറത്തേയ്ക്ക്  വന്നത്.  പുഞ്ചിരിയോടെ
ഞങ്ങളെ  അകത്തേയ്ക്ക്
ക്ഷണിച്ചപ്പോഴേക്കും  ഞങ്ങളുടെ  പ്രതിഭ

അനു  ബാലചന്ദ്രനും  എത്തി.  കുറച്ചു

വിശേഷങ്ങള്‍ക്ക്  ശേഷം,  പ്രകൃതിഭംഗി
നിറഞ്ഞ  പരമ്പരാഗത  ശൈലിയിലുള്ള
ആ  വീടിന്റെ  പൂമുഖത്തിരുന്നാണ്   അനു

തന്റെ  മനസ്സ്  തുറന്നത്.  തനിക്കുലഭിച്ച

നല്ല ഗുരുനാഥന്‍മാരേയും,  അന്നും ഇന്നും
തന്റെ  കലാസപര്യയ്ക്ക്  പിന്‍തുണ
പകരുന്ന  മാതാപിതാക്കളേയും  ഓര്‍
ത്തുകൊണ്ടാണ്  അനു  സംസാരിച്ച്

തുടങ്ങിയത്.

അനുവിന്റെ  നൃത്തത്തോടുള്ള
ആഭിമുഖ്യം  ആദ്യമായി  തിരിച്ചറിഞ്ഞത്

അമ്മയായിരുന്നു.  നാലരവയസ്സുമുതല്‍
തുടങ്ങിയ  നൃത്തമാണ്  ഇപ്പോഴും  തുടര്‍

ന്നുകൊണ്ടിരിക്കുന്നത്.  കൂത്താട്ടുകുളം
ടൗണ്‍ഹാളില്‍ പ്രവര്‍ത്തിച്ചു കൊണ്ടിരുന്ന

'കേളി'  എന്ന  നൃത്തവിദ്യാലയത്തില്‍

ആര്‍.  എല്‍.  വി.  വീണടീച്ചറിന്റെ

അടുത്താണ് അനു ദക്ഷിണവച്ചത്.

കൂത്താട്ടുകുളം ഗവ.  യു.പി.സ്കൂളിലാണ്
തന്റെ പഠനം  ആരംഭിച്ചതെന്നും സ്കൂളില്‍
തനിക്ക്  നൃത്തപരിശീലനം  നല്‍കിയത്

3 വിദ്യാലയം പ്രതിഭകളോടൊപ്പം പദ്ധതിയുടെ ഭാഗമായി തയ്യാറാക്കിയത്.

ബേബി  സാര്‍  ആണെന്നും  അനു  ഓര്‍

മ്മിച്ചു.  കലോല്‍സവങ്ങളെക്കുറിച്ച്

പറപ്പോള്‍ അവര്‍ കൂടുതല്‍ വാചാലയായി.
സ്കൂള്‍ കലോല്‍സവങ്ങള്‍ ഇന്നും തനിക്ക്
നോസ്റ്റാള്‍ജിയ  ഉളവാക്കുന്ന
ഒന്നാണെന്നും എല്ലാവരും കൂടിയുള്ള ആ
ഒത്തുചേരല്‍ വളരെ ഹൃദ്യമായിരുന്നെന്നും

അനു  ഓര്‍ത്തെടുത്തു.  പക്ഷേ  ഇങ്ങനെ
ഹൃദ്യമായ  അനുഭവങ്ങള്‍  തീരെ
കുറവാണെന്നും  കലോല്‍സവങ്ങളില്‍
മത്സരബുദ്ധി  കൂടുതലുണ്ടെന്നും
അതിലുപരി  രക്ഷിതാക്കള്‍  കൂടുതലായി

ഇടപെടുന്നു എന്നും അനു പറഞ്ഞു.

കലോല്‍സവങ്ങളില്‍  തന്റെ
അമ്മയേക്കാള്‍  കൂടുതലായി  അച്ഛന്‍
ബാലചന്ദ്രനാണ്
പ്രോത്സാഹിപ്പിച്ചിരുന്നതെന്ന്  അനു

പറഞ്ഞു.  തന്റെ  അമ്മ  നന്നായി
തിരുവാതിരകളിക്കുമായിരുന്നെന്നും
ഇങ്ങനെയൊരു  കലാപാരമ്പര്യം
അമ്മവഴിയാണ്  തനിക്ക്  ലഭിച്ചെതെന്നും

പറയാനും  പ്രതിഭ  മറന്നില്ല.  കലോല്‍

സവങ്ങളില്‍ ഭരതനാട്യം, മോഹിനിയാട്ടം,

കുച്ചിപ്പുടി,  ഓട്ടന്‍തുള്ളല്‍,

നാടോടിനൃത്തം,സംഘനൃത്തം  തുടങ്ങി

എല്ലാ  ഇനങ്ങളിലും  മല്‍സരിച്ചു  എന്നും,

രാത്രിമുഴുവന്‍  ആ  മല്‍സരങ്ങള്‍
ഉണ്ടായിരുന്നുവെന്നും  തുടര്‍ച്ചയായി
അഞ്ചുവര്‍ഷവും  താന്‍
കലാതിലകമായിരുന്നുവെന്നും  അനു

പറഞ്ഞു.

കലാമണ്ഡലത്തില്‍  ചേരുക
എന്നത്  മറ്റ്   നര്‍ത്തകിമാരെപ്പോലെ

അനുവിനും ഇഷ്ടമായിരുന്നു. തനിക്കിവിടെ
പ്രവേശനം  ലഭിക്കുമെന്ന്  ഓര്‍ത്തല്ല

അപേക്ഷയയച്ചത്.  അഭിമുഖത്തിന്

നാനൂറോളം  പേര്‍ ഉണ്ടായിരുന്നു.  പക്ഷേ
പ്രവേശനത്തിന്  വളരെ  കടമ്പകള്‍

കടക്കേണ്ടിയിരുന്നു.

കലോല്‍സവങ്ങളില്‍നിന്നും
വാരിക്കൂട്ടിയ  ഒരു  കൂട്ടം  സര്‍
ട്ടിഫിക്കറ്റുകളുമായാണ്  അനു
കലാമണ്ഡലത്തിന്റെ  പടിവാതില്‍ക്കല്‍

എത്തിയത്.  ഓ.  എന്‍.  വി.  കുറുപ്പ്,

കലാമണ്ഡലം  ലീലാമ്മ  ടീച്ചര്‍,  കഥകളി
ആചാര്യനും  പ്രശസ്ത  നടനുമായ

കലാമണ്ഡലം  കേശവന്‍,  കലാമണ്ഡലം
ഹൈമവതിടീച്ചര്‍  എന്നീ  മഹത്
പ്രതിഭകള്‍  നിരന്ന  ഇന്റര്‍വ്യൂബോര്‍ഡിനു

മുമ്പില്‍ പതറാതെ ഉത്തരങ്ങള്‍ പറഞ്ഞു.

"ഇത്  ഒരു ബുക്ക്  ആക്കുവാന്‍ ഉണ്ടല്ലോ"

എന്ന് സര്‍ട്ടിഫിക്കറ്റുകള്‍ കണ്ട് ഓ.  എന്‍.

വി.  കുറുപ്പ് അഭിനന്ദിച്ചത് എക്കാലത്തേയും

മികച്ച അംഗീകാരമായി അനു കരുതുന്നു.

കുറച്ചു  ദിവസങ്ങള്‍ക്കുശേഷം
ഞങ്ങളുടെ  എട്ടാം  ക്ലാസ്സിലേക്ക്
പ്രവേശനം  നേടിയപ്പോഴാണ്
കലാമണ്ഡലത്തില്‍  നിന്നും  ക്ഷണം

വന്നത്.  കലാമണ്ഡലത്തില്‍  നിന്നും

ക്ഷണം  വന്നത്.  നാനൂറോളം  പേരില്‍
നിന്ന്  തിരഞ്ഞെടുക്കപ്പെട്ട  ഇരുപത്
പേരില്‍ഒരാള്‍  തനായിരുന്നുവെന്ന്
അറിഞ്ഞപ്പോള്‍ അതിയായ സന്തോഷം

തോന്നി.  അങ്ങനെ  അച്ഛനും  അമ്മയ്ക്കും
സഹോദരിക്കുമൊപ്പം  വള്ളത്തോള്‍

സ്ഥാപിച്ച  ആ  കലാഗൃഹത്തിലേക്ക്,
ചെറുതുരുത്തിയിലെ

കലാമണ്ഡലത്തിലേയ്ക്ക് യാത്രയായി.

വീടുവിട്,  അച്ഛനേയും,

അമ്മയേയുമൊക്കെ  വിട്ട്  ഒറ്റയ്ക്ക്
താമസിക്കുന്നതില്‍  വല്ലാത്ത
സങ്കടമായിരുന്നു  ആദ്യനാളുകളില്‍

അനുവിന്.  പിന്നീട്  അവിടെ  നിന്ന്
തിരിച്ചുപോരാനായിരുന്നു വിഷമം  എന്നും

അവര്‍  പറഞ്ഞു.  പിന്നീട്  പ്രഗത്ഭരായ
തന്റെ  അധ്യാപകരെക്കുറിച്ചും

കലാമണ്ഡലത്തേയും കുറിച്ചുള്ള കുറേ നല്ല

ഓര്‍മ്മകളിലൂടെ അവര്‍ സഞ്ചരിച്ചു.

മോഹിനിയാട്ട  രംഗത്ത്  ഇന്ന്
ജീവിച്ചിരിക്കുന്ന  ഏറ്റവും  സീനിയറായ
അധ്യാപിക  കലാമണ്ഡലം  ലീലാമ്മ

ടീച്ചറായിരുന്നു ഗുരു.  ടീച്ചറിന്റെ കീഴിലുള്ള
ചിട്ടയായ  അധ്യയനക്രമങ്ങള്‍  ഞങ്ങള്‍

ക്കായി  അനു  വിവരിച്ചു.  കലയിലെ

ചിട്ടകള്‍,  സാധകം  എന്നിവയിലെല്ലാം
വളരെ  കൃത്യതയുള്ള  ഒരു

അധ്യാപികയായിരുന്നു അവര്‍.

പഠിക്കുന്ന  കാലത്ത്  നാലരയ്ക്കു  മുന്‍

പേ  ഉണരണം.  നാലരയ്ക്കു  സാധകം

തുടങ്ങും.  ആദ്യം  കണ്ണ്  സാധകം,  പിന്നെ

സംഗീത സാധകം,  അതിനുശേഷം മെയ്യ്
സാധകം  ഇങ്ങനെ  തുടങ്ങുന്നു

ദിനചര്യകള്‍.  പ്രഭാതഭക്ഷണമായ
കഞ്ഞിയ്ക്കും  പയറിനും  ശേഷം
എട്ടരയോടുകൂടി  തുടങ്ങുന്നതക്ലാസ്സുകള്‍

പ്രന്ത്രണ്ടരയോടുകൂടി  അവസാനിയ്ക്കും.

പിന്നീട്  രണ്ടുമണിയ്ക്ക്  തുടങ്ങുന്ന  തിയറി

ക്ലാസുകള്‍  അഞ്ചരയോടുകൂടി  തീരുന്നു.

തികച്ചും  ഗുരുകുലസമ്പ്രദായം  പോലെ

തന്നെയായിരുന്നു  കലാമണ്ഡലജീവിതം.

കലാമണ്ഡലത്തില്‍  മത്സരത്തിന്
യാതൊരു  പ്രധാന്യവും  ഇല്ലെന്നും
എല്ലാവര്‍ക്കും  തുല്ല്യതയായിരുന്നുവെന്നും

അവര്‍ സന്തോഷത്തോടെ ഓര്‍ത്തു.

പണ്ടൊക്കെ  മോഹിനിയാട്ടത്തില്‍

ശൃംഗാരം,  വിരഹം,  ഭക്തി  എന്നിവയ്ക്ക്
മാത്രമേ  പ്രാധാന്യം
ഉണ്ടായിരുന്നുള്ളുവെന്നും  ആ  സമയത്ത്
ആ  കലയോട്  ആളുകള്‍ക്ക്  വിരസത
തോന്നിയിരിക്കാമെന്നും  അനു

അഭിപ്രായപ്പെട്ടു,  പക്ഷേ
ഇന്നങ്ങനെയല്ലന്നും  എല്ലാ  രസങ്ങളും
മോഹിനിയാട്ടത്തില്‍  വന്നു

പൊയ്ക്കൊണ്ടിരിക്കുകയാണെന്നും,  അത്
ആ  കലയ്ക്ക്  ഒരു  കോട്ടവും

വരുത്തുന്നില്ലെന്നും  പറഞ്ഞ്,
നവരസങ്ങളെല്ലാം  ഞങ്ങള്‍ക്ക്

കാണിച്ചുതന്നു.  നവരസങ്ങള്‍  ഇത്രയും
അടുത്തിരുന്ന്  കാണിച്ചുതരുന്നത്
ഞങ്ങളുടെ  ആദ്യത്തെ

അനുഭവമായിരുന്നു.  ഞങ്ങള്‍  വിദ്യാര്‍
ത്ഥികളെ സംബന്ധിച്ചിടത്തോളം  വളരെ

ഹൃദ്യമായ  ഒന്നായിരുന്നു.  ഞങ്ങളുടെ

അധ്യാപകര്‍ക്കും.  അവരുടെ  ശൃംഗാരം,

വീരം,  കരുണം,  ഹാസ്യം...  തുടങ്ങിയ
നവരസങ്ങളില്‍  ഞങ്ങളും  അറിയാതെ

പങ്കുചേര്‍ന്നു.

നൃത്തത്തില്‍  എം.  എ,.  എം.ഫില്‍
എന്നിവനേടിയ  ശേഷം  ഇപ്പോള്‍
മോഹിനിയാട്ടത്തില്‍  ഗവേഷണം

നടത്തുന്നു.  മോഹിനിയാട്ടത്തിന്
മലയാളികള്‍  അടക്കമുള്ളവരില്‍  ഒരു
പുതിയ ധാരണ പകര്‍ത്തിയ പ്രശസ്ത നര്‍

ത്തകി  ഡോ.  നീനാ  പ്രസാദിന്റെ
കീഴിലാണ്  അനു  ഗവേഷണം

നടത്തുന്നത്.

തമിഴ്ർനാടിന്റെ  സ്വന്തമായ

ഭരതനാട്യത്തിലും,  ആന്ധ്രയുടെ
കുച്ചുപ്പുടിയിലും  തന്റെ  സാന്നിധ്യം
അറിയിച്ച  അനു  കഥകളിയും  കൂടി

പഠിച്ചെടുക്കാനുള്ള  ശ്രമത്തിലാണിപ്പോള്‍.

കലാമണ്ഡലം  ശിബി  ചക്രവര്‍ത്തിയുടെ

കീഴില്‍  കഥകളിയും  അഭ്യസിക്കുന്നു.

കുചേലവൃത്തത്തിലെ  ശ്രീകൃഷ്ണനായി
അധികം  താമസിയാതെ  അരങ്ങേറ്റം

നടത്തും.  അത്  ഈ  ഉത്സവത്തിന്
ഓണംകുന്ന്  ഭഗവതി  ക്ഷേത്രത്തില്‍
ആയിരിക്കണമെന്നാണ്  തന്റെ

ആഗ്രഹമെന്നും അനു വെളിപ്പെടുത്തി.

ഇന്ത്യയിലും  വിദേശത്തുമായി
എണ്ണൂറില്‍  പരം  സ്റ്റേജു്  പ്രോഗാമുകള്‍

അനു  നടത്തിയിട്ടുണ്ട്.  അവിടെയൊക്കെ
നല്ല പ്രത്സാഹനങ്ങള്‍ ലഭിച്ചു എന്നതില്‍

അനു  സന്തോഷവതിയാണ്.  കോമണ്‍
വെല്‍ത്ത്  ഗെയിംസില്‍  നൃത്തം
അവതരിപ്പിക്കാനായി  ഡല്‍ഹിയില്‍
പോയതും  പ്രശസ്ത  മോഹിനിയാട്ട  നര്‍

ത്തകി ഡോ.  ദീപ്തി ഓംചേരിയുടെ കീഴില്‍
നൃത്തം  അഭ്യസിക്കാന്‍  എത്തിപ്പെട്ടതും
ഒരിക്കലും  മറക്കാനാവാത്ത
അനുഭവമായിരുന്നുവെന്ന്  അനു

ബാലചന്ദ്രന്‍  ഓര്‍മ്മിച്ചു.  പ്രശസ്ത
ഭരതനാട്യ  നര്‍ത്തകി  പത്മ
സുബ്രഹ്മണ്യത്തിന്റെ  ക്ലാസുകള്‍  കേള്‍
ക്കാനായതും  തന്റെ  ഭാഗ്യമായി  ഈ

കലാകാരി കരുതുന്നു.

തന്റെ ചിലമ്പൊലി  മറ്റുള്ളവരിലേയ്ക്ക്

പകര്‍ന്ന്  കൊടുക്കാന്‍  'സ്വരലയ'  എന്ന

നൃത്തവിദ്യാലയവും അനു നടത്തി വരുന്നു,

അറുപതില്‍  പരം  കുട്ടികള്‍  തന്റെ
ശിഷ്യരായി ഉണ്ടെന്നും അവരെ കലോല്‍
സവവേദികളില്‍  ചിട്ടയോടെ

എത്തിക്കാറുണ്ടെന്നും അനു പറഞ്ഞു.  ഈ
കഴിഞ്ഞ  കലോല്‍സവവേദിയിലും
നിറസാന്നിദ്ധ്യമായിരുന്നു  അനുവിന്റെ

ശിഷ്യഗണങ്ങള്‍.

തന്റെ  കുടുംബത്തെക്കുറിച്ചും  അനു

വാചാലയായി.  അച്ഛന്‍  ബാലചന്ദ്രന്‍
കുമരകം  റീജിയണല്‍  അഗ്രികള്‍ച്ചര്‍
റിസേര്‍ച്ച്  സ്റ്റേഷന്‍

ജീവനക്കാരനായിരുന്നു.  അമ്മ,

ലതാബാലചന്ദ്രന്‍,  നൃത്തത്തെ

ഇഷ്ട്പ്പെട്ടിരുന്ന  നല്ല  കുടുംബിനി.

അനിയത്തി  അശ്വതി  ബാലചന്ദ്രന്‍,

വീണയിലും  വയലിനിലും  ഒക്കെ  സമര്‍
ത്ഥയാണെങ്കിലും  പിന്നീട്  സിവില്‍
എഞ്ചിനീയറിംഗ്  രംഗത്തേയ്ക്ക്

തിരിഞ്ഞുപോവുകയാണുണ്ടായത്.  2013

ല്‍  വിവാഹത്തിന്  ശേഷം  ഭര്‍ത്താവ്

വിവേകിനും  എല്‍.  കെ.  ജി.  ക്കാരനായ
മകന്‍ ഗൗരീശിനുമൊപ്പം ആനന്ദകരമായ

ജീവിതം നയിക്കുന്നു.

സ്വാതന്ത്ര്യത്തിന്റെ
ധാരാളിത്തമുള്ള  ഒരു  കുടുംബമാണ്

വിവാഹശേഷവും തനിക്ക് കിട്ടിയതെന്നും,

തനിക്ക് എല്ലാ പിന്‍തുണയും വിവേക് നല്‍
കുന്നുണ്ടെന്നും  അനു  പുഞ്ചിരിയോടെ

പറഞ്ഞു.  മകന്‍  ഗൗരീശിന്  നൃത്ത
ചുവടുകള്‍  പറഞ്ഞുകൊടുക്കുവാന്‍  തന്റെ
തിരക്കുകള്‍ക്കിടയിലും  ആ  അമ്മ

മറക്കാറില്ല.

ഒന്നു  രണ്ടു  സിനിമകളില്‍

അഭിനയിച്ച  കാര്യവും  അനു  സൂചിപ്പിച്ചു.

വിനയന്റെ  അത്ഭുതദ്വീപിന്റെ  തമിഴ്

പതിപ്പിലും,  കമലിന്റെ  പച്ചക്കുതിരയിലും
നല്ല കഥാപാത്രങ്ങളെ അവതരിപ്പിക്കാന്‍

അവസരം  ലഭിച്ചിട്ടുണ്ട്.  കൂടാതെ

'നീരാഞ്ജനം''  എന്ന
നൃത്തസംബന്ധിയായ

ഡോക്യുമെന്ററിയിലും  അഭിനയിച്ചു.  ഒരു
നര്‍ത്തകി  എന്ന  പേരില്‍
അറിയപ്പെടാനായിരുന്നു  തനിക്കും

കുടുംബത്തിനും  ഇഷ്ടം.  അതുകൊണ്ട്
പിന്നീട്  വന്ന അവസരങ്ങള്‍ വേണ്ടെന്ന്
വയ്ക്കുകയാണ്  ഉണ്ടായത്  എന്നും  അവര്‍

പറഞ്ഞു.

ചിങ്ങമാസത്തില്‍  അഷ്ടമി

രോഹിണി  നക്ഷത്രത്തില്‍  ജനിച്ച  അനു,

'കൃഷ്ണ'നെ പറ്റി ഒരു ഡ്രാമ ചെയ്യണമെന്ന്
ആഗ്രഹവും  ഞങ്ങളോട്

പറയുകയുണ്ടായി.  ഞങ്ങള്‍ക്കായി

ഇരയിമ്മന്‍  തമ്പിയുടെ  'ഓമനത്തിങ്കള്‍

ക്കിടാവോ'  എന്ന  പദത്തിന്  ചുവടുകള്‍

വയ്ക്കാനും  അനു  മറന്നില്ല.  ആ  മുഖത്ത്
മിന്നിമറയുന്ന ഭാവങ്ങള്‍ മനസ്സിലാക്കാന്‍
കഴിഞ്ഞു  എന്നത്  ഒരു  അഭിമാനമായി

തോന്നി.

അവസാനം  ഞങളെ  സല്‍
ക്കരിക്കാനും ഞങ്ങളുടെ ഒപ്പം ഫോട്ടോയ്ക്ക്

പോസ്ചെയ്യാനും  അനു  മറന്നില്ല.

അപ്പോഴേയ്ക്കും  കഥകളിയുടെ  മാഷ്
എത്താറായെന്നുള്ള  ഫോണ്‍  സന്ദേശം

അവര്‍ക്ക്  വന്നു.  ഇനിയും

എന്തൊക്കെയോ അനുവിന് പറയുവാനും,

ഞങ്ങള്‍ക്ക്  കേള്‍ക്കുവാനും

ഉണ്ടായിരുന്നു.  എങ്കിലും  സമയപരിമിതി
മൂലം  ഞങ്ങള്‍  അവിടെനിന്ന്  യാത്ര

തിരിക്കാന്‍ തയ്യാറായി.

തന്റെ  നൃത്ത  വൈഭവത്തില്‍
ആസ്വാദകരില്‍ ഹൃദ്യമായ ഭാവതലങ്ങള്‍
സൃഷ്ടിക്കുന്ന  ആ
അനുഗ്രഹീതകലാകാരിക്ക് ആശംസകളും
പ്രാര്‍ത്ഥനകളും നേര്‍ന്നുകൊണ്ട് ഞങ്ങള്‍

അവിടെനിന്നിറങ്ങി.  വര്‍ത്തമാനം
പറഞ്ഞിരുന്ന് സമയം പോയത് ഞങ്ങള്‍

അറിഞ്ഞതേയില്ല.  പൂക്കള്‍  നിറഞ്ഞ

ചെടിച്ചട്ടികളും, തണല്‍ മരങ്ങളും നിറഞ്ഞ
ആ  വീടിന്റെ  പടിക്കെട്ടുകള്‍
ഇറങ്ങുമ്പോള്‍  ഓമനത്തിങ്കള്‍കിടാവോ
എന്ന  ഇരയിമ്മന്‍  തമ്പിയുടെ  വരികള്‍

ഒഴുകി വരുന്നതായി തോന്നി.

ടീം എച്ച്ടീം എച്ച്. . എസ്എസ്. . എസ്എസ്..

വൈഖരി                                                                             30



ലിറ്റില്‍ കൈറ്റ്സ് ഐലിറ്റില്‍ കൈറ്റ്സ് ഐ..ടിടി. . ക്ലബ്ബ്ക്ലബ്ബ്, , ഹൈസ്ക്കൂള്‍ കൂത്താട്ടുകുളംഹൈസ്ക്കൂള്‍ കൂത്താട്ടുകുളം

हाइकु

1

मरती प्यार

रोती रह्ती मन

तडपती मैं ।  

2

सूरज आई

प्रतीक्षां भर कर

उठ जा वच्चों ।

3

वधू बनी मैं

जाती हँू ससूराल्

विदा दो मुझॆ ।

4

मॊबैल़़ लाई

इससॆ पढो बॆटी

पाठ तॊ पढी ।

5

किसी नॆ आया

कह्कॆ नदी थी मैं

पानी दॆ दॆना ।

6

ईश्वऱ् कहा

मैं ईश्वर हँू तॆरी

दास नहीं है ।

  गीतादॆवी एम  गीतादॆवी एम ((  पर्धान अध्यापिका पर्धान अध्यापिका))

അമ്മ വിളിച്ചു

"മോളേ..മോളു..  മതി  എണീക്ക്

എന്തൊരു ഒറക്കാ"

"അമ്മേ ഇങ്ങനെ കിടന്ന് വിളിക്കണ്ട

ഞാൻ എണീറ്റോളാം"

"സ്കൂളിൽ  പോകാൻ  വിളിച്ചതാ

എന്റെ മോളൂ"

"പന്ത്രണ്ട്  കൊല്ലായില്ലെ  ഇൗ വിളി

തൊടങ്ങീട്ട് ഒന്ന് നിർത്തിക്കൂടെ".

അമ്മ  അടുക്കളയിൽ  നിന്ന്

വരുന്നു."അതേടി  പന്ത്രണ്ട്  കൊല്ലായി

എന്നിട്ടും നിനക്ക് വല്ല മാറ്റൊണ്ടൊ"

ഗൗരി എസ്ഗൗരി എസ്. (. (പത്ത് ബിപത്ത് ബി))

"എന്റെ രാജിയമ്മേ രാവിലെ തന്നെ

വഴക്കുണ്ടാക്കാൻ ഞാനില്ല."

"അന്നാ  എന്റെ  പൊന്നുമോളു

ചെന്ന് പല്ലുതേച്ച,്കുളിക്ക്".

"പൊന്നു....ഒാ......."എന്റെ

കാവിലമ്മേ"  എന്നും  ഈ
വിളിതന്നെയാണല്ലോ  എണീക്കാൻ

വൈകിയാൽ  വിളിക്കും.വിളിക്കുവല്ല

കാറിപ്പൊളിക്കും.സ്കൂളിൽപ്പോകുമ്പാൾ
കാവിലെ  കാണിക്കവഞ്ചിയിൽ
പൈസയിടാൻ  ഒാർമിപ്പിച്ച്  മറ്റൊരു

വിളി."

"എന്താ  മോളു  തന്നെ

സംസാരിക്കണേ"

"ഒന്നും  ഇല്ല.ഒരാത്മഗതം

പറഞ്ഞതാ അമ്മേ ഞാനിറങ്ങുവാണേ....

"മോളേ.."

"എന്താമ്മേ?കാവിൽ

പൈസയിടണം അല്ലേ"

"ആ  അത്  തന്നെ  അപ്പൊ

ഒാർമ്മയുണ്ട്"

"റ്റാറ്റ..ആ ആ .."

മോളൂ സ്കൂളിലേക്ക്പുറപ്പെട്ടു.  വഴിയിൽ
ഒരാൾ  അവളെ  കാത്ത്

നിൽപ്പുണ്ടായിരുന്നു.

"ആ  രവിയേട്ടൻ  ഇവിടെ

നിപ്പുണ്ടായിരുന്നോ?"

രവി  "ഉവ്വ്  അമ്മേടെ  പുകിലൊക്കെ

കഴിഞ്ഞൂല്ലേ?"

മോളും  രവിയും  കൈകോർത്ത്

നടന്നു.  ഇന്നത്തെ  കഴിഞ്ഞു.  മടുത്തു

എന്നും  ഇങ്ങനെയാ.  ഉടനെ  രവി

പറഞ്ഞു.  എങ്കിൽ  പുതിയൊരു  ജീവിതം

തുടങ്ങിയാലോ.  മോളു ഒന്നാലോചിച്ച്  "ഉം

തുടങ്ങാം  പക്ഷേ  ഇപ്പോ  വേണ്ട".രവിയെ
ഉന്തിയിട്ട്  മോളു  സ്കൂളിലേക്ക്

ഒാടുന്നു.വൈകുന്നേരം  മോളൂനെ  സ്കൂളീന്ന്
കൂട്ടാൻ  രവി  ബൈക്കുമായി  വന്നു

നിൽക്കുന്നു.  മോളു  രവിയുടെ  ബൈക്കിൽ

കയറുന്നു."നേരെ  വീട്ടിലോട്ട്

പോകട്ടെ".രവി  ചോദിച്ചു  "അല്ലാണ്ട്

എങ്ങോട്ട്  പോകാനാ".രവി  ബൈക്ക്

സ്റ്റാർട്ട്  ചെയ്തു.വീട്ടിലേക്കുള്ള  വഴിയിൽ
നിന്ന് വെട്ടി  തിരിഞ്ഞ് ബൈക്ക് മറ്റൊരു

വഴിയിലൂടെ. മോളു ഒട്ടും ആകുലയാകാതെ

രവിയോട്."ഇതെങ്ങോട്ടാ

രവിയേട്ടാ?"രവി  തിരിച്ച.്"ഒരു  സ്ഥലം

വരെ"."ഒാ ശരി"

മോളൂന്ന്  പറഞ്ഞാൽ  ഒരു
ധിക്കാരിയാകാം  എന്നാൽ  ഒരു

പൊട്ടിയല്ല.  ഇടവഴിയിലെ  വളവില്‍
വേഗതകുറഞ്ഞപ്പോള്‍ മോളു ബൈക്കിൽ

നിന്ന്  സധൈര്യം  ചാടിയിറങ്ങി.  എന്നിട്ട്

ഒരൊറ്റയോട്ടം വീട്ടിലേക്ക്.  വീടിനു മുന്നിൽ
തന്നെ  അവളെ  കാത്ത്  അവളുടെ
പുന്നാര  അമ്മ

നിൽക്കുന്നു.അവളോടിച്ചെന്ന്  അമ്മേനെ

കെട്ടിപ്പിടിച്ചു.  സംഭവിച്ചതെല്ലാം

ലാഘവത്തോടെ  അമ്മയോട്  പറഞ്ഞു.

അമ്മ  ഒരു  പേടിയോടെ  എല്ലാം  കേട്ടു.

വേറാരുടെ  അമ്മയാണെങ്കിലും
വേറൊരുത്തന്റെ  ബൈക്കിൽ

കയറിയതിന്  മോളെ  കൊന്നേനെ.

എന്നാൽ  മോളൂന്റെ  അമ്മ  മോളെ  ഒന്നു

നോക്കിയിട്ട്,  ഒരു  നെടുവീർപ്പിട്ട്  പിന്നെ
ഒന്നും സംഭവിക്കാത്തതുപോലെ മോളൂനേം

കൂട്ടി  അകത്തോട്ട്  പോയി.  ഈ
മനോഭാവമാണ്  മോളൂനേ  ഒരു
പൊട്ടിയാക്കാതെ  വിവേകമുള്ള  ഒരു

പെണ്‍കുട്ടിയാക്കി വളർത്തിയത്. മോൾക്ക്
അമ്മയേയും  അമ്മയ്ക്ക്  മോളേയും

മനസ്സിലാകുമായിരുന്നു.  അന്നു  രാത്രിയും
എല്ലാ  ദിവസവും  പോലെ
മണിക്കൂറുകൾക്കുശേഷം  നേരം  വെളുത്തു

"മോളെ..മോളു  എന്തൊരൊറക്കാ

എണീക്ക്".അവർ  എണീറ്റ്  അമ്മേനെ

നോക്കി.  എന്നാൽ പ്രതീക്ഷിച്ച സ്ഥലത്ത്

അമ്മേയെ  കണ്ടില്ല.  അവൾ  ഓർത്തു.

പിന്നെ  ആരാ തന്നെ വിളിച്ചത്?  അമ്മ

എന്താ  വിളിക്കാത്തത്.അമ്മയുടെ

അടുത്ത്  ചെന്നു  നോക്കാം.അവൾ

അമ്മയുടെ  മുറിയിലേക്ക്  ചെന്നു.

നോക്കുമ്പോൾ അമ്മ എണീറ്റട്ടില്ല.അവൾ
അടുത്ത്  ചെന്ന്  അമ്മേനെ  കുലിക്കി

വിളിച്ചു  അനക്കമില്ല.എന്തോ  അറിഞ്ഞിട്ട്
ഞെട്ടിയപോലെ  അവൾ  നിന്നു  എന്നിട്ട്

തളർന്നിരുന്നു,  അലറിക്കരഞ്ഞു.

അയൽക്കാരെല്ലാം വന്നു.  ചിലർ അവളെ

ആശ്വസിപ്പിച്ചു.  അവരാരോ  തന്റെ
ബന്ധുക്കളെ ഫോണ്‍ വിളിച്ചു പറയുന്നത്

ശ്രദ്ധിച്ചു,  രാജി  മരിച്ചെന്ന്.

ചടങ്ങുകളെല്ലാം  കഴിഞ്ഞു.  അമ്മ
മരിച്ചെന്ന്  വിശ്വസിക്കാന്‍  അവൾക്ക്

കഴിഞ്ഞില്ല.  കാരണം  എന്നും  അവളെ

ആരോ വിളിക്കുന്നുണ്ടായിരുന്നു.

ഇതിനിടയിൽ  കഥയിൽ  നിന്ന്
അപ്രത്യക്ഷനായ  രവി  വീണ്ടും

വഴിയരികിൽ  പ്രത്യക്ഷപ്പെട്ടു.  അവൾ

അവനെ  കാണാത്തപോലെ  നടന്നു.

അവന്‍  അവളെ  വട്ടമിട്ടു  പിടിച്ചു

അടുത്തുള്ള  തോട്ടത്തിലേക്ക്  വലിച്ചിഴച്ചു.

അവൾ സർവ്വ ശക്തിയും എടുത്ത് കുതറി

മാറി  വീട്ടിലേക്ക്  ഓടി.  എന്നിട്ട്  ഒരു

ഷാളുമായി അവളുടെ മുറിയിൽ പ്രവേശിച്ചു.

ഷാളിൽ കുരുക്കിട്ട് കഴുത്തിലേക്ക് ഇട്ടു. ഒരു

നിമിഷം, അവളെ ആരോ വിളിച്ചു. അവൾ

ചെവിയോർത്തു.  അത്  അമ്മയാണ്

എന്താ അമ്മ പറയണെ. 

"മോളൂ, മോളൂ, നീ എന്തെടുക്കുവാ"

"ഒന്നും ഇല്ലാമ്മെ"

"അന്നാ സ്കൂളിൽ പോ..."

"ശരി അമ്മേ....."

അവൾ  കുരുക്ക്  കഴുത്തില്‍നിന്നൂരി

നേരെ  സ്കൂളിലേയ്ക്ക്  നടന്നു.  ഒരു
രവിമാർക്കും  അവളെ  തടയാ൯

കഴിഞ്ഞില്ല.  കാരണം  അവൾക്ക്  കൂട്ടിന്

അമ്മയുണ്ടായിരുന്നു.  തെറ്റിലേക്ക്
നടക്കുമ്പോൾ  പുറകേ  ഒരു

വിളിയുണ്ടായിരുന്നു.അതെ അവളെ അമ്മ

വിളിക്കുന്നുണ്ടായിരുന്നു..............

**********

മാറ്റങ്ങൾ...

തിരകളുയരുന്നു കടലിനുമീതെ 
കരയെ ചുംബിച്ചു പിന്നോട്ടു വലിയുന്നു 
സൂര്യൻ മറയുന്നു കടലിനു പിന്നിൽ
സന്ധ്യയുടെ ചായം കലരുന്നു വിണ്ണിൽ

പണ്ടേ കൗതുകമായിരുന്നു നിന്നെ 
കാണുന്ന നേരത്തൊക്കെയെനിക്ക്
കണ്ടു ഞാൻ നിന്നിൽ ഒരു സ്ത്രീയുടെ
രൂപം മെല്ലെ അങ്ങ് ഇങ്ങ് മാറിമറയുന്നത് 

ശാന്തവാഹിനിയായി നീ നൽകി 
അനേക‍‍ർക്ക് ജീവിതവും ജീവിതമാർഗ്ഗങ്ങളും
അനേക ജീവൻ ഉദരത്തിൽ പേറുന്ന 
അമ്മയെ കണ്ടു ഞാൻ നിന്നിലെപ്പോഴോ 

ഉഗ്രരൂപിണിയായി നീ വിതച്ചു 
നാശവും നാശനഷ്ടങ്ങളും 
ആരാണ് നിനക്ക് ക്രോധം നൽകിയത്
കര ഭരിക്കുന്ന മനുജന്മാരോ?

ആരാണ് നിനക്ക് വേദന നൽകിയത് 
ഇത്രമേൽ കണ്ണീരിനുപ്പ് കലരുവാൻ നിന്നിൽ

മലിനമാക്കിയോ മനുജൻ നിന്നെയും
നിന്റെ ആവാസവ്യവസ്ഥകളെയും 

വികസനക്കുതിപ്പിൽ ഉയരുന്ന ലോകം 
തീർക്കുന്നു മാറ്റവും മാറ്റങ്ങളും
സ്വന്തബന്ധമന്യേ മറന്ന് വികസനം
വിതക്കുന്നു മന്നിലെങ്ങും

നിന്നെ നീ തന്നെ കാക്കണം 
കടലേ നീ 
നിന്റെ മക്കൾക്ക് തുണയാ
യിരിക്കണമെപ്പോഴും

നിന്നിൽ കൈകടത്തിയാൽ നീ
പ്രതികരിക്കുക സ്ത്രീയെന്നപോലെ
അനിവാര്യമാണ് ഇനിയൊരു മാറ്റം
നിനക്കും അഖില ചരാചരങ്ങൾക്കും......

കൃഷ്ണപ്രിയ എംകൃഷ്ണപ്രിയ എം. . എഎ. (. (പത്ത് എപത്ത് എ))

 

**********

ജീവിത സമസ്യ

വളരെ   നാളുകളുടെ
കാത്തിരിപ്പിനുശേഷമാണ്  അവർക്ക്  ആ

കുഞ്ഞ് ജനിച്ചത്.ഒരു സുന്ദരിയായ പെണ്‍

കുട്ടി.പതിന്നാല്  വർഷത്തെ
കാത്തിരിപ്പിനുശേഷമാണ്  ആ  കു‍ഞ്ഞ്

അവർക്ക്  ജനിച്ചത്.  അമ്മു  എന്നാണ്

അവർ  അവളെ  വിളിച്ചിരുന്നത്.  ആ
അച്ഛനും  അമ്മയും  വളരെ
പ്രതീക്ഷകളോടെയാണ്  അവളെ  വളര്‍

ത്തിയത്.  എല്ലാംകൊണ്ടും
സന്തോഷമായിപ്പോവുകയായിരുന്നു

അവരുടെ  ജീവിതം.  അമ്മുവിന്  ഇപ്പോൾ

നാല്  വയസ്സായി.  അവൾ  ആദ്യമായി

സ്കൂളിലേക്ക് പോകാൻ ഒരുങ്ങുന്നു.  വളരെ
സങ്കടത്തോടെ  അമ്മയുടെ  കെെയ്യും
പിടിച്ചാണ്  അവൾ  സ്കൂളിലേക്ക്  നടന്ന്

നീങ്ങിയത്.

ഗൗരി കൃഷ്ണ വിഗൗരി കൃഷ്ണ വി..

അങ്ങെ നല്ല രീതിയില്‍ അവരുടെ

ജീവിതം  മുുന്നോട്ടുപോവുകയായിരുന്നു.

അപ്പോഴാണ്  ആരും  പ്രതീക്ഷിക്കാതെ
അവരുടെ  ജീവിതത്തില്‍  ഒരു  അപകടം

വന്നെത്തിയത്.  അമ്മുവിന്റെ അച്ഛന് ഒരു

ആക്സി‍‍ഡന്റ്.  സ്കൂൾ  വിട്ട്  അവൾ
വീട്ടിലെത്തിയപ്പോൾ  കാണുന്നത്
തണുത്ത്  മരവിച്ച  അവളുടെ  അച്ഛന്റെ

ശരീരമാണ്.  ആദ്യം  ആ
കൊച്ചുകുട്ടിക്കൊന്നും
മനസ്സിലായില്ലെങ്കിലും പിന്നെ പിന്നെ ആ
കുഞ്ഞു  മനസ്സില്‍  അച്ഛൻ  ഒരു
ഒാർമ്മയായി  എന്ന്  യാഥാർഥ്യം

തിരിച്ചറിഞ്ഞു.  ആ  ഗൃഹനാഥന്റെ
ജോലിയായിരുന്നു  അവരുടെ  ജീവിതം

കഴിഞ്ഞുപൊയ്ക്കൊണ്ടിരുന്നത്.  എന്നാല്‍
ഇപ്പോൾ അവർ എങ്ങനെ ജീവിക്കുമെന്ന

അവസ്ഥയിലായി.  എന്നാല്‍  ആ  അമ്മ

തന്റെ മകളെ നന്നായിട്ട് നോക്കണമെന്ന
ചിന്തയോടെ  കിട്ടുന്ന ജോലികൾക്കെല്ലാം

പോകാൻ  തുടങ്ങി.

അടുക്കളപ്പണിയെന്നില്ല,  തൊഴിലൊറപ്പ്
എന്നൊന്നുമില്ല  മാന്യമായ  ഏതു

തൊഴിലും  ചെയ്യുമെന്നായി.  തന്റെ മകൾ
അവളുടെ  അവസ്ഥ  ഒാർത്ത്  ഒരിക്കലും
കരയരുത്  എന്നൊരൊറ്റ  ചിന്തയെ  ആ

അമ്മയുടെ മനസ്സില്‍ ഉണ്ടായിരുന്നുളളു.

അങ്ങനെ  കാലങ്ങൾ

കഴിഞ്ഞുപ്പോയി. അമ്മു വലുതായി. അവ‍ൾ
നല്ലരീതിയില്‍  തന്നെ  പഠിച്ച്  പ്ലസ്ടുവില്‍

ഉന്നത  വിജയം  നേടി.  അമ്മുവിനെ
പഠിപ്പിച്ച്  ഒരു  നല്ല  ഡോക്ടരാക്കണം

എന്നായിരുന്നു ആ അമ്മയുടെ ആഗ്രഹം.

അമ്മ  എപ്പോഴും  മകളോടു  പറയും  "നീ
പെെസയുടെ  കാര്യമൊന്നുമോർത്ത്

പേടിക്കണ്ട.  അമ്മ  അതിനെല്ലാം

ചിലവഴികൾ  കണ്ടിട്ടുണ്ട്.  നീ  നന്നായിട്ട്

പഠിച്ചാല്‍  മാത്രം  മതി"എന്നൊക്കെ.  ആ
അമ്മയുടെ  ജീവിതം  മുഴുവൻ  മകൾക്ക്

വേണ്ടിയായിരുന്നു.അല്ല  ആ  അമ്മ
ജീവിക്കുന്നതുതന്നെ  ആ  മകൾക്ക്
വേണ്ടിയാണ്  എന്ന്  പറയുന്നതാണ്

കൂടുതല്‍ ശരി.അവളെ എങ്ങനെയെങ്കിലും
പഠിപ്പിച്ച് ഒരു നല്ല ജോലിക്കാരിയാക്കണം

എന്നായിരുന്നു  ആ  അമ്മയുടെ  ചിന്ത.

തന്റെവിധി  തന്റെ  മക‍‍ൾക്ക്  വരരുത്

എന്ന് ആ അമ്മ ആഗ്രഹിച്ചു. 

അങ്ങനെ  കാലം  കഴിഞ്ഞുപോയി.
അമ്മു  ഇപ്പോൾ  അമ്മയുടെ   ആഗ്രഹം

പോലെ ഡോക്ടറാകാന്‍ പഠിക്കുകയാണ് .
ഒരു  സങ്കടവുമറിയാതെയാണ്  അമ്മു

അവിടെ  കഴിഞ്ഞിരുന്നത്.  തീരെ
വയ്യാതിരുന്നിട്ടുപോലും  തന്റെ  മകൾ
ബുദ്ധിമുട്ടരുത്  എന്ന്  കരുതി  അവൾ
ചോദിക്കുന്ന  പണമെല്ലാം  അമ്മ

അയച്ചുകൊടുത്തുകൊണ്ടിരുന്നു.  എന്നാൽ
പതിയെ  പതിയെ  തന്റെ  മകളുടെ

സ്വഭാവം  മാറാൻ  തുടങ്ങി.  പൈസ
അയക്കാന്‍  താമസിച്ചാല്‍  അവൾ

അമ്മയെ  എന്തും  പറയുമെന്നായി.

എന്നാലും ആ അമ്മ അതെല്ലാം സഹിച്ചു.

അങ്ങനെ  അവൾ   വർഷങ്ങള്‍  നീണ്ട

പഠനം  പൂർത്തീകരിച്ചു.  ഇപ്പോൾ  അവൾ

ഒരു  ഡോക്ടറായി  മാറിയിരിക്കുന്നു.  അ

അമ്മയ്ക്ക് വളരെയധികം സന്തോഷമായി.
ആ  അമ്മയുടെ  ജീവിതം  പോലും  തന്റെ

മക്കൾക്കുവേണ്ടിയായിരുന്നു.  സ്വന്തമായി
നല്ല ഒരു വസ്ത്രം പോലും വാങ്ങാതെ എല്ലാ
പൈസയും  തന്റെ  മകൾക്കായി

മാറ്റിവെച്ചു.  എന്നാൽ  അമ്മയുടെ
കഷ്ടപ്പാടും  ബുദ്ധിമുട്ടുമൊന്നും  ആ

അമ്മയുടെ  മകൾ  അറിഞ്ഞിരുന്നില്ല.

അവൾ  അമ്മ  അയച്ചു  കൊടുത്ത

പൈസയെല്ലാം  ശ്രദ്ധയില്ലാതെ

ചിലവാക്കുകയായിരുന്നു.

അങ്ങനെ  അവൾക്ക്  കല്യാണ

പ്രായമായി.  നല്ല  രീതിയിൽ  തന്നെ

അവളെ കല്യാണംകഴിച്ചു അയച്ചു.  മകൾ
ഒരു  ഡോക്ടറായതിനാൽ  നല്ല  ഉയർന്ന

ഒരു കുടുംബത്തിലേക്കാണ്  കെട്ടിച്ചുവിട്ടത്.
കല്യാണം കഴിഞ്ഞ് കുറച്ച് ദിവസത്തേക്ക്
അമ്മയെ  വിളിക്കുമൊക്കെ

ചെയ്യുമായിരുന്നു.  പതിയെ  പതിയെ
അമ്മയെക്കുറിച്ചുള്ള  അന്വേഷണമൊക്ക

നിന്നു.  ആ  അമ്മ  അവളെ  വിളിച്ചിട്ട്
അവൾ  ഫോണ്‍  എടുക്കുകപോലും

ഇല്ലെന്നായി.

മകൾക്ക്  അമ്മയെ  പറ്റി  ഒരു
ചിന്തയൊന്നും  ഇല്ലെങ്കിലും  സ്വന്തം
അമ്മയ്ക്ക്  മകളെ  പറ്റി

അന്വേഷിക്കാതിരിക്കാൻ  കഴിയില്ലല്ലോ.

ആ  അമ്മ  സ്വന്തം  മകളെ  അന്വേഷിച്ച്

അവളുടെ  വീട്ടിലെത്തി.  എന്നാൽ  ആ
സെക്യൂരിറ്റിക്കാരന്‍  അവരെ  ഉള്ളിലേക്കു

കടത്തിവിട്ടില്ല.  ആ  സമയം  അവരുടെ
മകളും  ഭ‍ർത്താവും  കൂടി  എങ്ങോ

പോകുവാൻ വേണ്ടി ഇറങ്ങുകയായിരുന്നു.

അമ്മ  സ്വന്തം  മകളെ  കണ്ട
സന്തോഷത്തിൽ  അവളുടെ  അടുത്തേയ്ക്ക്

ഒാടി  വന്ന്  കെട്ടിപ്പിചിച്ചു.  എന്നാൽ  ആ
മകൾ  ഒരു  ദാക്ഷണ്യവും  കൂടാതെ

അമ്മയെ  ദേഹത്തു  നിന്നു  പിടിച്ച്  മാറ്റി

ഉന്തി  നിലത്തേക്കെറിഞ്ഞു.  ആ  അമ്മ
എന്നിട്ടും  എണീറ്റ്  വന്ന്  അവളുടെ

കൈയ്യിൽ  പിടിച്ചു.  അവൾക്ക്  സ്വന്തം
അമ്മ  എന്നത്  ഒരുനാണക്കേടായി

മാറിയിരിക്കുന്നു.  വലിയ  വീടും  കാറും
ജോലിയും  പൈസയുമെല്ലാമായപ്പോൾ
ഇത്രയും നാൾ തന്നെ നോക്കി വളർത്തി

വലുതാക്കിയ  അമ്മയെ  അവൾ  മറന്നു.

സെക്യൂരിറ്റി  ഉള്ളിലേക്ക്  ഒാടിവന്ന്  ആ
സ്ത്രീയെ  പിടിച്ച്  മാറ്റി  പുറത്തേക്ക്

കൊണ്ട്പോകാൻ  തുടങ്ങി.  ആ  അമ്മ

"മോളേ  മോളേ"  എന്ന്  കരഞ്ഞ്

വിളിക്കുന്നുണ്ടായിരുന്നു.  ഇതുകണ്ടുനിന്ന

ഭർത്താവുപോലും അവളോടു ചോദിച്ചു. "നീ

എന്താ ഈ ചെയ്യുന്നത്".

എന്നാൽ  അവൾ  അതിനൊന്നും

മറുപടി  കൊടുക്കാൻ  പോയില്ല.ആ  സ്ത്രീ
ആരായിരുന്നുവെന്ന്  സെക്യൂരിറ്റി
ചോദിച്ചപ്പോൾ തലയ്ക്ക്  സ്ഥിരതയില്ലാത്ത
ഏതെങ്കിലും  സ്തീയായിരിക്കും  എന്ന്

പറഞ്ഞ്  അവൾ  ഒഴിവായി.  ഇത്  കേട്ട്
നിന്ന  അമ്മയ്ക്ക്  തന്റെ  മകളുടെ  ആ
വാക്കുകൾ  ഒട്ടും  താങ്ങാൻ

ആവുന്നതല്ലായിരുന്നു.

ആ  അമ്മ,അമ്മയുടെ  ജീവിതം

പോലും  അവള്‍ക്കായിരുന്നു.  ആ  അമ്മ
മനസ്ലുനിറയെ  സങ്കടത്തോടെയാണ്

അവിടെ  നിന്ന്  ഇറങ്ങി  പോന്നത്.  ആ
സമയം  അമ്മ  മനസ്സറിഞ്ഞ്  ഒന്നു
ശപിച്ചിരുന്നെങ്കിൽ  ആ  മകൾ  ആ

നിമിഷം  ഇല്ലാതായേനെ.  എന്നാൽ

സ്വന്തം  മനസ്സ്  അതിന്  അനുവദിച്ചില്ല.

മാത്രമല്ല  പിന്നീട്  ഒരിക്കൽ  പോലും  ആ

മകൾ  അമ്മയെ  അന്വേഷിച്ച്  വന്നില്ല.

സ്വന്തം  അമ്മയുടെ  മഹത്വം  ആ  മകൾ

ഒരിക്കൽപ്പോലും മനസ്സിലാക്കിയില്ല.

ആർക്കും  വേണ്ടാത്തവളെപ്പോലെ

ആ  അമ്മ  അലഞ്ഞു  തിരിഞ്ഞു  നടന്നു.

എത്ര  കഷ്ടപ്പെട്ടാണ്  ആ  അമ്മ  സ്വന്തം

മകളെ  വളർത്തിയത്.  എന്നാൽ  അത്
ഒന്ന്  ചിന്തിക്കാൻ  പോലും  ഉള്ള സമയം

അവൾക്കില്ല.  ആ  അമ്മയുടെ  ചോരയും
നീരും  വിയർപ്പുമാണ്  ആ  മകളെ  ഈ

നിലയിൽ  എത്തിച്ചത്.  ആ  അമ്മയുടെ

കണ്ണീരീനു പോലും വിലയുണ്ട്.

ഇതു  പോലെയുള്ള  ഒട്ടനവധി

അമ്മമാർ  ഇവിടെയുണ്ട്.

അലഞ്ഞുതിരിഞ്ഞ്  നടന്ന്  അവർ
അവസാനം  ഏതെങ്കിലും
വൃദ്ധസദനത്തിലോ

അനാഥാലയത്തിലോ   എത്തിപ്പെടും.
ഇപ്പോൾ നിലനിൽക്കുന്ന ഏറ്റവും വലിയ
പ്രശ്നങ്ങളിലൊന്നാണ്  വൃദ്ധസദനങ്ങളുടെ

എണ്ണം  കൂടുന്നത്.അതു  നമുക്ക്  തടയാൻ

സാധിക്കണം.  ഇതു പോലത്തെ അവസ്ഥ

ഒരു  അമ്മമാർക്കും  ഉണ്ടാകാതിരിക്കട്ടെ,

ഇങ്ങനെ  സ്വന്തം  അമ്മയെ
തള്ളിപ്പറയുന്ന  മക്കളും

ഉണ്ടാകാതിരിക്കട്ടെ.

ആ  അമ്മയുടെ  മഹത്വം  അവൾ
എന്നെങ്കിലും  മനസ്സിലാക്കും  എന്നാൽ

സമയം  ഒത്തിരി  വൈകിപ്പോകും.

അപ്പോഴേക്കും ആർക്കും വേണ്ടാത്ത പുഷ്പം

പോലെ,"പൂജയ്ക്ക്  വക്കാത്ത

പൂവുപോലെ"ആ  അമ്മ  ആ  മകളുടെ

മനസ്സിൽ  നിലനിൽക്കുന്നു.

ഇതുപോലൊരു പുഷ്പം ഇനിയും.

**********

ഉമ്മാച്ചു 
ഉറൂബ് എന്ന  തൂലികാനാമത്തില്‍  അറിയപ്പെടുന്ന  മലയാളത്തിന്റെ  സ്വന്തം

സാഹിത്യകാരനായ പി സി  കുട്ടികൃഷണൻ രചിച്ച നോവലാണ്  ഉമ്മാച്ചു.  രാഗദ്വേഷാദി
ഹൃദയവ്യാപാരങ്ങൾ  കീഴ്പെടുത്തിയ   സാധാരണ  മനുഷ്യരുടെ  സത്യസന്ധമായ

ജീവിതത്തിന്റെ  ആവിഷ്കരണമാണ്   ഉറൂബിന്റെ  ഉമ്മാച്ചു.  മായനെ  സ്നേഹിക്കുകയും
ബീരാനെ വിവാഹം കഴിക്കേണ്ടി വരുകയും ചെയ്ത ഉമ്മാച്ചു  ഓരോ വായനക്കാരന്റെയും

ഹൃദയം  കീഴടക്കുന്നു.  അഭിലാഷസിദ്ധിയുടെ  സുശക്തമായ  ആഹ്വാനത്തിനിടയിൽ

വിവേകം  ചിലപ്പോൾ  മാറിനിൽക്കും.  ഉമ്മാച്ചുവിനും  അതുതന്നെ  സംഭവിച്ചു.  ബീരാന്റെ

ഘാതകനായ മായനെ വരിച്ചു. വ്യക്തിയുടെ അഭിലാഷവും സാമൂഹിക നീതിയും തമ്മിലുള്ള

ഒരു സംഘർഷം,  ഏറനാടൻ സാമൂഹിക പശ്ചാത്തലത്തിൽ ഉറൂബ്  ഉമ്മാച്ചുവിൽ വരച്ചു

കാട്ടുന്നു.  ഇരുട്ടുകയറിയ  ഇടനാഴികകളിലേക്ക്  പ്രകാശം  പരത്തുന്നു.  ഉറൂബിന്റെ

സ്യഷ്ടികർമ്മത്തിന് മികച്ച ഉദാഹരണമാണ് ഈ നോവൽ.  ഏതൊരു പ്രായക്കാരനെയും
ആസ്വാദനത്തിന്റെ  ഉച്ചിയിൽ  എത്തിക്കുന്ന  ഈ  നോവൽ  എത്രകാലം  കഴിഞ്ഞാലും

മലയാളികൾ എന്നും നെഞ്ചോടു ചേർത്തു വെക്കും.

ഗൗരി എസ്ഗൗരി എസ്. (. (പത്ത് ബിപത്ത് ബി))

പ്രതീക്ഷയുടെ വെള്ളിവെളിച്ചം
വര്‍ണ്ണശബളമായ  പ്രകൃതിയുടെ

സിന്ദൂരമായ സൂര്യന്‍ മറഞ്ഞു.  ആകാശം

നക്ഷത്രങ്ങളാകുന്ന സൂര്യന്‍ ചൂടി. ആ അര്‍
ദ്ധരാത്രിയില്‍  അയാള്‍  നടന്നു

നീങ്ങുകയായിരുന്നു.  എങ്ങും  നിശബ്ദത

തളംകെട്ടിനിന്നിരുന്നു.  അയാളുടെ

കാലൊച്ച മാത്രം. 

ആല്‍ബിന്‍ സണ്ണി ആല്‍ബിന്‍ സണ്ണി ((ഏഴ്ഏഴ്))

പെട്ടെന്ന്  ഒരു  നേര്‍ത്ത  ശബ്ദം.

എന്തോ  ചലിക്കുന്നതുപോലെ.  അയാള്‍

തിരിഞ്ഞുനോക്കി.  ഒരു  വാകമരച്ചുവട്ടില്‍

എന്തോ  അനങ്ങുന്നു.  അയാള്‍  അടുത്തു

ചെന്നു.  ഒരു  ചാക്കുകെട്ട്.  അകത്തുനിന്ന്

ഒരു നേരിയ ഞരക്കം.  വളരെ ക്ഷീണിച്ച

മനുഷ്യശബ്ദം  തന്നെ.

തെല്ലുഭയത്തോടെയാണെങ്കിലും അയാള്‍

ആ ചാക്കിന്റെ കെട്ടഴിച്ചു.  ചുക്കിച്ചുള്ളിഞ്ഞ

ഒരു  വൃദ്ധ.  അവര്‍  വിതുമ്പുകയായിരുന്നു.

ശ്വാസംവലിക്കാന്‍  തന്നെ  നന്നെ

പാടുപെടുന്നു.  അയാള്‍  ആ  മുത്തശ്ശിയെ
ചാക്കില്‍  നിന്നും  എടുത്ത്  മരച്ചുവട്ടില്‍

ചാരിയിരുത്തി. 

അയാള്‍ ചോദിച്ചു. ''അമ്മയെങ്ങനെ
ഇവിടെ  ഈ  നേരത്ത്  ഈ

അവസ്ഥയിലെത്തി?''  വൃദ്ധ  ഒന്നും

മിണ്ടിയില്ല.  എന്തോ

ആലോചിക്കുന്നതുപോലെ  തോന്നി.

അയാള്‍ വീണ്ടും വീണ്ടും ചോദിച്ചു.  ഒടുവില്‍
വിറയ്ക്കുന്ന  ശബ്ദത്തില്‍  അവര്‍

പറഞ്ഞുതുടങ്ങി.  ''അതൊക്കെ  വലിയ

കഥയാണു  മോനേ..  എന്റെ  മക്കളുടെ
അച്ഛന്‍ അവരുടെ ചെറുപ്പത്തില്‍ത്തന്നെ

മരിച്ചുപോയി. കൂലിപ്പണി ചെയ്താണ് ഞാന്‍

അവരെ  വളര്‍ത്തിയത്.  പട്ടിണിക്കും
പരിവട്ടത്തിനുമിടയിലാണെങ്കിലും
തുച്ഛമായ  വരുമാനം  കൊണ്ട്

മക്കളെയാല്ലാം  നന്നായി  പഠിപ്പിച്ചു.

പഠിച്ചുവളര്‍ന്ന്  അവരൊക്കെ

നല്ലനിലയിലായി.  മക്കള്‍  വളര്‍ന്നപ്പോള്‍
സന്തോഷം  കൊണ്ട്  മതിമറന്നുപോയ

ഞാന്‍  അവരുരുടെ  മനസ്സിന്  കടുപ്പം

കൂടിവന്നത്  അറിഞ്ഞില്ല.

അവരാവശ്യപ്പെട്ടപ്പോള്‍  ഞാന്‍
കഷ്ടപ്പെട്ടുണ്ടാക്കിയ  ആ  തുണ്ടുഭൂമിയും
കയറിക്കിടക്കാനുണ്ടായിരുന്ന
കൊച്ചുകൂരയും  വിറ്റ്  എല്ലാവര്‍ക്കുമായി

വീതംവച്ചുകൊടുത്തു.  അവര്‍ക്കു  വേണ്ടതു
കിട്ടിയപ്പോള്‍  പതിയെപ്പതിയെ  എന്നെ

വേണ്ടാതായി.  അങ്ങോട്ടുമിങ്ങോട്ടും

തട്ടിക്കളിയായി.  ഒടുവില്‍  ഇന്നലെ
രാത്രയില്‍  പട്ടിക്കുട്ടിയെയോ
പൂച്ചക്കുട്ടിയെയോ  ഉപേക്ഷിക്കുമ്പോലെ

ചാക്കിലാക്കി  എന്നെ  ഇവിടെ  തള്ളി.''
അവര്‍  എങ്ങിയേങ്ങി

കരഞ്ഞുകൊണ്ടിരുന്നു. 

അയാള്‍  സ്വയമെന്നവണ്ണം

പറഞ്ഞു.  ''എന്റെ ദൈവമേ!  ഈ ലോകം

എങ്ങോട്ടാണ്  നീങ്ങുന്നത്.  പെറ്റമ്മയെ

ഉപേക്ഷിക്കുക എന്നൊക്കെപ്പറഞ്ഞാല്‍... !

ഹൊ!  എനിക്കു  ചിന്തിക്കുവാന്‍  പോലും

വയ്യ.  സ്വന്തം  മാതാപിതാക്കളെ
ഉപേക്ഷിച്ചാല്‍  ശല്യം  ഒഴിവായി  എന്നു
വിചാരിക്കുന്ന  മനുഷ്യര്‍  അറിയുന്നില്ലല്ലോ
തങ്ങള്‍ക്ക്  വന്നുഭവിക്കാന്‍  പോകുന്നത്

എന്തു വിനയാണെന്ന്.'' 

മുത്തശ്ശി  അയാളോടു  ചോദിച്ചു.

''മോനേ,  നീ  എന്താണ്  ചിന്തിക്കുന്നത്?''

അയാള്‍  ഒന്നും  പറയാതെ,

വിതുമ്പിക്കരഞ്ഞുകൊണ്ട്  ചുക്കിച്ചുളുങ്ങിയ
ആ മുഖം തന്റെ കൈകൊണ്ട് ഉയര്‍ത്തി

നെറ്റിയില്‍ മുറുകെ ചുംബിച്ചു.  മുത്തശ്ശിയുടെ

കണ്ണുകള്‍  നിറഞ്ഞൊഴുകി.  ഇടറുന്ന

ശബ്ദത്തില്‍  അവര്‍  പറഞ്ഞു.  ''മോനേ!

നിന്നെപ്പോലെ  ഒരു  മകന്‍

എനിക്കുണ്ടായിരുന്നെങ്കില്‍...''

അയാള്‍  പറഞ്ഞു.  ''എന്റെ  അമ്മ
ഞാന്‍  അഞ്ചാം  തരത്തില്‍  പഠിക്കുമ്പോള്‍

എന്നെ  വിട്ടുപോയി.  എന്നെ  വളര്‍ത്തിയതും

ഈ  നിലയിലെത്തിച്ചതും  അച്ഛനാണ്.  രണ്ടു

വര്‍ഷം  മുമ്പ്  അദ്ദേഹവും  പോയി.  ഭാര്യയും

രണ്ടുമക്കളുമാണ്  എനിക്ക്  വീട്ടിലുള്ളത്.

ഞങ്ങള്‍ക്ക് അച്ഛനമ്മമാരുടെ വില നന്നായി

അറിയാം.  അമ്മയ്ക്ക്  വിരോധമില്ലെങ്കില്‍....

എന്റെ  അമ്മയായി  എന്റെ  കൂടെ  വരണം.

ഞാന്‍ പൊന്നുപോലെ നോക്കിക്കൊള്ളാം.''

അവര്‍  പറഞ്ഞു.  ''മോനേ...  ഈ
ലോകത്ത്  മനസ്സാക്ഷിയുള്ളവരായി

ആരെങ്കിലുമുണ്ടെന്ന്  എനിക്കു  മനസ്സിലായി.

അവരില്‍  ഒരാളാണു  നീ.  ദൈവം  നിന്നെ

അനുഗ്രഹിക്കും. നിനക്കു നല്ലതേ വരൂ.''

മുത്തശ്ശിയുടെ  ചുളിഞ്ഞ  കൈകള്‍
ക്കുതാങ്ങായി  അയാള്‍  ആ  കൈകളില്‍

മുറുകെപ്പിടിച്ചു.  അവര്‍  പ്രതീക്ഷയുടെ

വെളിച്ചത്തിലേയ്ക്ക് കാലൂന്നി.

വൈഖരി                                                                             43



ലിറ്റില്‍ കൈറ്റ്സ് ഐലിറ്റില്‍ കൈറ്റ്സ് ഐ..ടിടി. . ക്ലബ്ബ്ക്ലബ്ബ്, , ഹൈസ്ക്കൂള്‍ കൂത്താട്ടുകുളംഹൈസ്ക്കൂള്‍ കൂത്താട്ടുകുളം

ഗ്രാമഭംഗി

എത്ര സുന്ദരമാണീ ഗ്രാമം
പച്ചവിരിച്ചൊരു ഗ്രാമം
തെങ്ങോലകളില്‍ കാറ്റുകളിക്കും
സുന്ദരമാമീ ഗ്രാമം
ഇതു ഗ്രാമം ഇതു ഗ്രാമം

പുഴയും മീനും കല്ലും
നിറഞ്ഞുസുന്ദരമായൊരു ഗ്രാമം
മേഘങ്ങള്‍ക്കൊപ്പം
പറവകള്‍ പാറും 
സുന്ദരമാമീ ഗ്രാമം

വലൃയലുകള്‍ തോറും
നെല്ലിന്‍ തണ്ടുകള്‍
നൃത്തംചെയ്യും ഗ്രാമം
പൂല്‍ച്ചാടികളുടെ സ്വര്‍ഗ്ഗം
ഇതു ഗ്രാമം ഇതു ഗ്രാമം

മെല്‍വിന്‍ ജോബി മെല്‍വിന്‍ ജോബി ((ഏഴ് എഏഴ് എ))

ലിറ്റില്‍ കൈറ്റ്സ് ഐ. ടി. ക്ലബ്ബ് പ്രവര്‍ത്തനറിപ്പോര്‍ട്ട് 2019-20

കൂത്താട്ടുകുളം ഹൈസ്ക്കൂൾ ലിറ്റിൽ കൈറ്റ്സ് ഐ. ടി. ക്ലബ്ബിന് സംസ്ഥാനതല അവാർഡ്

കൂത്താട്ടുകുളം  ഹൈസ്ക്കൂൾ  ലിറ്റിൽ
കൈറ്റ്സ്  ഐ.  ടി.  ക്ലബ്ബിന്
സംസ്ഥാനതല അവാർഡ് ലഭിച്ചു. 2018-19
വർഷത്തെ  ലിറ്റിൽ  കൈറ്റ്സ്  ഐ.  ടി.
ക്ലബ്ബ്  പ്രവർത്തനങ്ങൾ  വിലയിരുത്തി
സംസ്ഥാനതലത്തിൽ  കൈറ്റ്
സംഘടിപ്പിച്ച മത്സരത്തിൽ എറണാകുളം
റവന്യൂ  ജില്ലയിൽനിന്നും  കൂത്താട്ടുകുളം

ഹൈസ്ക്കൂൾ  ലിറ്റിൽ  കൈറ്റ്സ്  ഐ.  ടി.
ക്ലബ്ബ് രണ്ടാം സ്ഥാനം നേടി. 2019 ജൂലൈ
5  വെള്ളിയാഴ്ച  ഉച്ചകഴിഞ്ഞ്  3  മണിക്ക്
തിരുവനന്തപുരം  ടാഗോർ  തീയേറ്ററിൽ
നടന്ന ചടങ്ങിൽ കേരള വിദ്യാഭ്യാസമന്ത്രി
പ്രോഫ.  സി.  രവീന്ദ്രനാഥ് പ്രശസ്തിപത്രവും
ഫലകവും  സമ്മാനിച്ചു.  ഇതോടൊപ്പം
സമ്മാനത്തുകയായി  25000  രൂപ ലിറ്റിൽ
കൈറ്റ്സ്  ഐ.  ടി.  ക്ലബ്ബ്
പ്രവർത്തനങ്ങൾക്കായി  കൈറ്റ്  നൽകി.
സ്ക്കൂൾ ലിറ്റിൽ കൈറ്റ്സ് ഐ. ടി. ക്ലബ്ബിനെ
പ്രതിനിധീകരിച്ച്  ക്ലബ്ബ്  അംഗം
ഹരികൃഷ്ണൻ  അശോക്,  ഹെഡ്‌മിസ്ട്രസ്
എം.  ഗീതാദേവി,  കൈറ്റ്  മാസ്റ്റർ
ശ്യാംലാൽ വി.  എസ്.  എന്നിവർ ചേർന്ന്
സമ്മാനം ഏറ്റുവാങ്ങി.

ലിറ്റിൽ കൈറ്റ്സ് 2019-21 ബാച്ചിന്റെ ആദ്യയോഗം
ലിറ്റിൽ  കൈറ്റ്സ്  ഏകദിന
പരിശീലനത്തിനു  മുന്നോടിയായി  2019-21

ബാച്ചിലെ  അംഗങ്ങളുടെ  ആദ്യയോഗം
2019  ജൂൺ  19  ബുധനാഴ്ച  വൈകുന്നേരം

നാലുമണിക്ക്  സ്ക്കൂൾ  ഹാളിൽ  ചേർന്നു.
മുഴുവൻ  അംഗങ്ങളും  യോഗത്തിൽ
പങ്കെടുത്തു.  ഏകദിന  പരിശീലനത്തിന്റെ
വിശദാംശങ്ങൾ കൈറ്റ്  മാസ്റ്ററും  കൈറ്റ്
മിസ്ട്രസും  ചേർന്ന്  അവതരിപ്പിച്ചു.  ലിറ്റിൽ
കൈറ്റ്സ്  ഐ.ടി.  ക്ലബ്ബിന്റെ  സുഗമമായ
നടത്തിപ്പിന്  ലീഡറേയും  ഡപ്യൂട്ടി
ലീഡറേയും  തെരഞ്ഞെടുത്തു.  ലിബിയ
ബിജു (ലിറ്റിൽ കൈറ്റ്സ് ലീഡർ), സോനു

സൂസൻ എബി (ലിറ്റിൽ കൈറ്റ്സ് ഡപ്യൂട്ടി
ലീഡർ)  എന്നിവരാണ്
തെരഞ്ഞെടുക്കപ്പെട്ടത്.  ലീഡറുടേയും
ഡപ്യൂട്ടി  ലീഡറുടെയും  ചുമതലകൾ
വിശദീകരിച്ചു.  അംഗങ്ങൾ  സൂക്ഷിക്കേണ്ട
വർക്ക്  ഡയറിയുടെ  പ്രാധാന്യം
വ്യക്തമാക്കിക്കൊടുത്തു.  നാലരയ്ക്ക് യോഗം
അവസാനിച്ചു.

ലിറ്റിൽ കൈറ്റ്സ് ഏകദിന പരിശീലനം - 2019

കൂത്താട്ടുകുളം  ഹയർ  സെക്കന്ററി  സ്ക്കൂളി
ലിറ്റിൽ കൈറ്റ്സ്  2019-21  ബാച്ച് ഐ. ടി.
ക്ലബ്ബിന്റെ  ഏകദിന  പരിശീലനം  2019
ജൂൺ  22  ശനിയാഴ്ച നടന്നു.  രാവിലെ  10
മണിക്ക് സ്ക്കൂൾ ഹെഡ്‌മിസ്ട്രസ് ഗീതാദേവി
എം.  പരിശീല  പരിപാടി  ഉദ്ഘാടനം
ചെയ്തു.  ഈ  സ്ക്കൂളിലെ  ലിറ്റിൽ  കൈറ്റ്സ്
അംഗങ്ങൾക്കു  പുറമെ  തിരുമാറാടി  ഗവ.
വി.  എച്ച.്  എസ്സ്.  എസ്സിലെ  പതിനഞ്ച്
ലിറ്റിൽ  കൈറ്റ്സ്  അംഗങ്ങൾ  കൂടി
പരിശീലനത്തിൽ  പങ്കെടുത്തു.  ജില്ലാ
റിസോഴ്സ് ഗ്രൂപ്പ് അംഗം സജിൽ വിൻസന്റ്,

കൈറ്റ്  മാസ്റ്റ‍ർ  ശ്യാംലാൽ  വി.  എസ്.,
എന്നിവർ  ക്ലാസ്സുകൾ  നയിച്ചു.  ലിറ്റിൽ
കൈറ്റ്സ്  ഐ.  ടി.  ക്ലബ്ബിന്റെ  ലക്ഷ്യം,
പ്രവർത്തന  മേഖലകൾ,  പ്രവർത്തന
രീതി,  ഇവയെല്ലാം  കളികളിലുടെ
കുട്ടികളിൽ  എത്തിക്കുന്നതായിരുന്നു
പരിശീലനപരിപാടി.  വൈകിട്ട്
നാലുമണിക്ക്  കുട്ടികളുടെ  മികവ്
വിലയിരുത്തി  സമ്മാനങ്ങൾ  വിതരണം
ചെയ്ത്  പരിശീലനനപരിപാടി
അവസാനിച്ചു.

അനിമേഷൻ & ഗ്രാഫിക്സ് പരിശീലനം

ലിറ്റിൽ കൈറ്റ്സ്  ഐ.  ടി.  ക്ലബ്ബ്  2019-21
ബാച്ച്  അംഗങ്ങളുടെ  പരിശീലനം  2019
ജൂൺ  26  ബുധനാഴ്ച ആരംഭിച്ചു.  ടുപ്പീ ട്യൂബ്
2 ഡി അനിമേഷൻ സോഫ്റ്റ്‌വെയറിലാണ്
അനിമേഷൻ  പരിശീലനം  നൽകിയത്.

വിവിധ  ട്വീനിംഗ്  സങ്കേതങ്ങൾ
ഉപയോഗിച്ച്  ലഘു  അനിമേഷനുകൾ
കുട്ടികൾതയ്യാറാക്കി.  കഥാപാത്രങ്ങളും,
പശ്ചാത്തല  ചിത്രങ്ങളും  വരക്കുന്നതിന്
ജിമ്പ്,  ഇങ്ക്  സ്കേപ്പ്  എന്നീ  ഗ്രാഫിക്സ്
സോഫ്റ്റ്‌വെയറുകൾ  പരിചയപ്പെടുത്തി.

മൊഡ്യൂളിലെ  പ്രവർത്തനങ്ങളെല്ലാം
ആഗസ്റ്റ് മാസത്തോടെ പൂർത്തിയാക്കി.

ഹെൽത്ത് പ്രൊഫൈൽ ഡാറ്റാബേസ് നിർമ്മാണം

ലിറ്റിൽ കൈറ്റ്സ് ഐ.  ടി.  ക്ലബ്ബ്  2018-20

ബാച്ചിന്റെ  ഗ്രൂപ്പ്  അസൈൻമെന്റിന്റെ
ഭാഗമായി  ഹെൽത്ത്  പ്രൊഫൈൽ

ഡാറ്റാബേസ് നിർമ്മാണം നടന്നു.  എട്ടാം
ക്ലാസ്സിലെ  മുഴുവൻ  വിദ്യാർത്ഥികളുടെയും
വിവരങ്ങൾ  ഉൾപ്പെടുത്തിയാണ്

ഹെൽത്ത്  പ്രൊഫൈൽ  ഡാറ്റാബേസ്

തയ്യാറാക്കിയത്.  ഉയരം,  തൂക്കം,

രക്തഗ്രൂപ്പ്,  പ്രായം,  രോഗവിവരങ്ങൾ,

അലർജി,  സ്ഥിരമായി  കഴിക്കുന്ന
മരുന്നുകൾ  തുടങ്ങിയ  വിവരങ്ങൾ  ഈ

ഡാറ്റാബേസിൽ  ഉൾപ്പെടുത്തിയിട്ടുണ്ട്.
ഡാറ്റാബേസിലേയ്ക്കുള്ള  വിവരങ്ങൾ
ശേഖരിക്കുന്നതിനായി  പ്രത്യേകം
വിവരശേഖരണ  പെർഫോമ  ഗ്രൂപ്പ്

അംഗങ്ങൾ  തയ്യാറാക്കിയിട്ടുണ്ട്.  ഡാറ്റാ

ബേസ് ഉപയോഗിച്ച് ബി.  എം.  ഐ.  കൂടി
ഉൾപ്പെടുത്തി  വിദ്യാർത്ഥികളുടെ

ഹൈൽത്ത് കാർഡ് തയ്യാറാക്കി നൽകി.

ഡിജിറ്റൽ പൂക്കളം 2019

കൂത്താട്ടുകുളം  ഹൈസ്ക്കൂൾ  ലിറ്റിൽ
കൈറ്റ്സ്  ഐ.  ടി.  ക്ലബ്ബിന്റെ
ആഭിമുഖ്യത്തിൽ  2019  ആഗസ്റ്റ്  29,  30
തീയതികളിൽ  ഡിജിറ്റൽ  പൂക്കളമത്സരം
നടന്നു.  ഡിജിറ്റൽ പൂക്കളം തയ്യാറാക്കാൻ
താല്പര്യം  പ്രകടിപ്പിച്ച  മുഴുവൻ
വിദ്യാർത്ഥികൾക്കും  കൈറ്റ്  മാസ്റ്റർ  ടക്സ്
പെയിന്റ്  സോഫ്റ്റ്‌വെയറിൽ  ഡിജിറ്റൽ
പൂക്കളം  തയ്യാറാക്കുന്നതിനുള്ള

പരിശീലനം  നൽകി.  തുടർന്ന്  രണ്ടു
ദിവസങ്ങളിലായി  ഡിജിറ്റൽ
പൂക്കളമത്സരം നടന്നു. 36 വിദ്യാർത്ഥികൾ
ഡിജിറ്റൽ  പൂക്കളം  തയ്യാറാക്കി.  കൈറ്റ്
എറണാകുളം  ജില്ലാ  കോർഡിനേറ്റർ
സജിമോൻ  പി.  എൻ.  ഡിജിറ്റൽ
പൂക്കളമത്സരം  സന്ദർശിച്ച്  ലിറ്റിൽ
കൈറ്റ്സ്  ഐ.  ടി.  ക്ലബ്ബിന്റെ
പ്രവർത്തനങ്ങൾ  വിലയിരുത്തി.  വർഷ

കെ. ബി. (10 എ), അഭിഷേക് അജയൻ (10
എ),  ആതിര  എസ്.  (9  ബി)  എന്നിവർ
യഥാക്രമം  ഒന്നും  രണ്ടും  മൂന്നും

സ്ഥാനങ്ങൾ  നേടി.  മികച്ച  മൂന്നു
പൂക്കളങ്ങൾ  സ്ക്കൂൾ  വിക്കി  ‍ഡിജിറ്റൽ
പൂക്കളം പേജിൽ അപ്‌ലോഡ് ചെയ്തു.

ഐ.ടി. പഠനക്കളരി

കൂത്താട്ടുകുളം  ഹൈസ്കൂൾ  ലിറ്റിൽ
കൈറ്റ്സ്  ഐ.ടി.  ക്ലബ്ബിന്റെ  സാമൂഹ്യ
സേവന  പ്രവർത്തനങ്ങളുടെ  ഭാഗമായി
കൂത്താട്ടുകുളം ഗവ.  യു.പി.  സ്കൂൾ ഇ  -  കി‍
ഡ്സ്  ഐ.ടി.  ക്ലബ്ബ്  അംഗങ്ങൾക്കായി
ഐ.ടി.  പഠനക്കളരി  നടത്തി.  07/09/2019
ശനിയാഴ്ച  രാവിലെ  10  മുതൽ
വൈകുന്നേരം 4  വരെ നടന്ന കളരിയിൽ
30  വിദ്യാർത്ഥികളും ആറ്  അദ്ധ്യാപകരും
പങ്കെടുത്തു.  ഹെഡ്‌മിസ്ട്രസ്  എം.

ഗീതാദേവി  ഉദ്ഘാടനം  നിർവ്വഹിച്ചു.
എറണാകുളം ഡയറ്റ് ഐ. ടി.  ഫാക്കൽറ്റി
ബിജോയ്  കെ.  എസ്.  മുഖ്യ  പ്രഭാഷണം
നടത്തി.‍‍  ജില്ലാ  റിസോഴ്സ്  ഗ്രൂപ്പ്  അംഗം
സജിൽ  വിൻസന്റ്,  കൈറ്റ്  മാസ്റ്റർ
ശ്യാംലാൽ  വി.എസ്.,  ഇ  -  കിഡ്സ്
ഐ.ടി.  ക്ലബ്  കോർഡിനേറ്റർ  നിഖിൽ
ജോസ്എന്നിവർ  ക്ലാസുകൾ  നയിച്ചു.
ലിറ്റിൽ  കൈറ്റ്സ്  ഐ.ടി.  ക്ലബ്ബിലെ  17
അംഗങ്ങൾ  പ്രായോഗിക
പരിശീലനത്തിന്  നേതൃത്വം  നൽകി.
കമ്പ്യൂട്ടർ  അടിസ്ഥാന  ആശയങ്ങൾ,
വേഡ്  പ്രോസസർ  (ലിബർ  ഓഫീസ്
റൈറ്റർ),  മലയാളം  കമ്പ്യൂട്ടിംങ്,
കളർപെയിന്റ്  എന്നിവയിലാണ്
പരിശീലനം നൽകിയത്.  മികച്ച പ്രകടനം
കാഴ്ചവച്ച  വിദ്യാർത്ഥികൾക്ക്
സമ്മാനങ്ങൾ നൽകി.

പ്രോഗ്രാമിങ് പരിശീലനം (സ്ക്രാച്ച് )
അംഗങ്ങളിൽ  യുക്തിചിന്തയും
പ്രോഗ്രാമിങ്  അഭിരുചിയും
വളർത്തുന്നതിന്  സ്ക്രാച്ചിന്റെ
സാധ്യതകൾ
പ്രയോജനപ്പെടുത്തിക്കൊണ്ട് പ്രോഗ്രാമിങ്

പരിശീലനം  പൂർത്തിയാക്കി.  സെൻസിങ്
മൊഡ്യൂളിന്റെ  സാധ്യത

ബോധ്യപ്പെടുത്തുന്ന  വഴിതേടും  വണ്ടി,
ഗണിതക്രിയകളും  യൂസർ  ഇൻപുട്ടുകളും

ഉൾപ്പെടുത്തി  തയ്യാറാക്കുന്ന  ഗണിതപ്പൂച്ച
എന്നീ പ്രവർത്തനങ്ങൾ ആദ്യഘട്ടത്തിൽ

പൂർത്തിയാക്കി.  പ്രോഗ്രാമിങിലൂടെ
ചലിക്കുന്ന ചിത്രങ്ങളും എഴുതിക്കാണിക്കുന്ന
സംഭാഷണങ്ങളും  ഉൾപ്പെടുത്തിയുള്ള
തുടർന്നു  വന്ന  പ്രവർത്തനങ്ങൾ

അംഗങ്ങൾക്ക് ഏറെ കൗതുകം പകർന്നു.

കീകൾ  ഉപയോഗിച്ച്  നിയന്ത്രിക്കാവുന്ന
ഗയിമുകൾ  നിർമ്മിക്കുന്ന  പ്രവർത്തനം
കുട്ടികൾക്ക്  പ്രോഗ്രാമിങ്ങിൽ  കൂടുതൽ

ആത്മവിശ്വാസം പകർന്നു നൽകി.

ലിറ്റിൽ കൈറ്റ്സ് സ്ക്കൂൾതല ക്യാമ്പ് 2019

കൂത്താട്ടുകുളം  ഹൈസ്ക്കൂൾ  ലിറ്റിൽ

കൈറ്റ്സ്  ഐ.  ടി.  ക്ലബ്ബ്  2019-21  ബാച്ച്

അംഗങ്ങൾക്കുള്ള സ്ക്കൂൾ തല ക്യാമ്പ് 2019

സെപ്റ്റംബർ  28  ശനിയാഴ്ച  നടന്നു.

രാവിലെ  ഒമ്പതു  മണിക്ക്  രജിസ്ട്രേഷൻ

ആരംഭിച്ചു.  9.30  ന്  ക്യാമ്പ്

പ്രവർത്തനമാരംഭിച്ചു.  സ്ക്കൂൾ

ഹെഡ്‌മിസ്ട്രസ്  എം.  ഗീതാദേവി  ക്യാമ്പ്

ഉദ്ഘാടനം  ചെയ്തു.  മൂവാറ്റുപുഴ  ജില്ലാ

മാസ്റ്റർ  ട്രെയിനർ  ഡോ.  വിപുൽ  മുരളി

ക്യാമ്പിന്  നേതൃത്വം  നൽകി.  ജില്ലാ
റിസോഴ്സ്  ഗ്രൂപ്പ്  അംഗം  സജിൽ

വിൻസെന്റ്,  എസ്.  ഐ.  ടി.  സി.  അജിത്

എ.  എൻ.,  കൈറ്റ് മാസ്റ്റർ ശ്യാംലാൽ വി.

എസ്.  എന്നിവർ  ക്ലാസ്സുകൾ  നയിച്ചു.

കെഡെൻ  ലൈവ്  സോഫ്റ്റ്‌വെയർ

ഉപയോഗിച്ചുള്ള  വീഡിയോ  എഡിറ്റിംഗ്,

സ്ക്രാച്ച്  2  ഉപയോഗിച്ചുള്ള അനിമേഷൻ
നിർമ്മാണം ഇവയാണ് പരിശീലനത്തിൽ

ഉൾപ്പെടുത്തിയിരുന്നത്.  വൈകുന്നേരം

നാലുമണിക്ക് ക്യാമ്പ് അവസാനിച്ചു.  സ്ക്കൂൾ
ക്യാമ്പിലെ  പ്രകടനം  വിലയിരുത്തി

ലിബിയ ബിജു,  ആതിര എസ്.,  ഗ്രേഷ്യസ്

കെ.  ബിജു,  അർജുൻ ഷിബു,  ഗണേശൻ

കെ.  എം.,  സൂര്യ  എസ്.  കരുൺ
എന്നിവരെ  ഉപജില്ലാ  ക്യാമ്പിൽ

പങ്കെടുക്കുന്നതിനായി തെരഞ്ഞെടുത്തു.

വീഡിയോ കോൺഫറൻസ് (സൂം കോൺഫറൻസ്)

അമ്മമാർക്ക്  സമഗ്ര,  ക്യൂ  ആർ  കോഡ്
എന്നിവയിലൂടെ  ലഭ്യമാകുന്ന

പഠനഭാഗങ്ങൾ,  ഡിജിറ്റൽ
പഠനവിഭവങ്ങൾ  തുടങ്ങിയവ

പ്രയോജനപ്പെടുത്തി  കുട്ടികളെ
പഠനത്തിൽ സഹായിക്കുന്നതിനായി ഒരു
പരിശീലനം  നൽകുന്നതിന്  കൈറ്റ്

നിർദ്ദേശിച്ചിരുന്നു.  ഇതിന്റെ പ്രാരംഭമായി

വൈഖരി                                                                             49



ലിറ്റില്‍ കൈറ്റ്സ് ഐലിറ്റില്‍ കൈറ്റ്സ് ഐ..ടിടി. . ക്ലബ്ബ്ക്ലബ്ബ്, , ഹൈസ്ക്കൂള്‍ കൂത്താട്ടുകുളംഹൈസ്ക്കൂള്‍ കൂത്താട്ടുകുളം

സ്ക്കൂളിലെ ലിറ്റിൽ കൈറ്റ്സ് ഐ.ടി.  ക്ലബ്ബ്

അംഗങ്ങൾക്കും  കൈറ്റ്  മാസ്റ്റർ,  കൈറ്റ്

മിസ്ട്രസ്,  എസ്.ഐ.ടി.സി.  എന്നിവർക്കും
ഓൺലൈൻ  വീഡിയോ
കോൺഫറൻസ്  വഴി  മൊഡ്യൂൾ

പരിചയപ്പെടുത്തൽ  നടന്നു.  സൂം
കോൺഫറൻസ്  സോഫ്റ്റ്‌വെയർ

ഉപയോഗിച്ച്  2019  ഒക്ടോബർ  ഒന്നാം

തീയതി  10.30  മുതൽ ആണ്  ഈ ക്ലാസ്സ്

നടന്നത്.  ഒരേ  സമയം  പത്തു
സെന്ററുകളെ  കൈറ്റ്  ജില്ലാ
ആസ്ഥാനത്തെ  ട്രെയിനിംഗ്
സെന്ററുമായി  ബന്ധിപ്പിച്ചായിരുന്നു

പരിശീലനം.  ലിറ്റിൽ  കൈറ്റ്സ്  ഐ.ടി.
ക്ലബ്ബ്  അംഗങ്ങൾക്കും  അദ്ധ്യാപകർക്കും
ഈ  പ്രവർത്തനം  ഒരു
നവ്യാനുഭവമായിരുന്നു

ഗ്രാഫിക്‌സ് ശില്പശാല

കൂത്താട്ടുകുളം  ഹൈസ്ക്കൂൾ  ലിറ്റിൽ
കൈറ്റ്സ്  ഐ.  ടി.  ക്ലബ്ബ്
അംഗങ്ങൾക്കായി  2019  ഒക്ടോബർ  12
ശനിയാഴ്ച ഗ്രാഫിക്‌സ് ശില്പശാല നടത്തി.
ജിമ്പ്  സോഫ്റ്റ്‌വെയറിലായിരുന്നു
പരിശീലനം.  പേഴയ്ക്കാപ്പിള്ളി  ഗവ.  ഹയർ
സെക്കന്ററി  സ്ക്കൂൾ  മുൻ
ചിത്രകലാദ്ധ്യാപകൻ  കെ.  എം.  ഹസ്സൻ
ക്ലാസ്സുകൾ  നയിച്ചു.  ലിറ്റിൽ  കൈറ്റ്സ്
ഐ.  ടി.  ക്ലബ്ബ് അംഗങ്ങൾക്കുപുറമെ ഗവ.

യു.  പി.  സ്ക്കൂൾ കൂത്താട്ടുകുളം,  ഗവ.  യു.  പി.
സ്ക്കൂൾ ഉപ്പുകണ്ടം,  സെന്റ്  പീറ്റേഴ്സ്  യു.  പി.
സ്ക്കൂൾ  കോഴിപ്പിള്ളി  എന്നിവിടങ്ങളിലെ
ചിത്രകലയിൽ  അഭിരുചിയുള്ള
വിദ്യാർത്ഥികളും  ശില്പശാലയിൽ
പങ്കെടുത്തു.  കൂത്താട്ടുകുളം  ഗവ.  യു.  പി.
സ്ക്കൂൾ  ഈ-കിഡ്സ്  ഐ.  ടി.  ക്ലബ്ബ്
കോർഡിനേറ്റർ  നിഖിൽ  ജോസ്,  എസ്.
ഐ.  ടി.  സി.  അജിത്  എ.  എൻ.,  കൈറ്റ്
മാസ്റ്റർ ശ്യാംലാൽ വി.  എസ്.  എന്നിവർ
ശില്പശാലയ്ക്ക് നേതൃത്വം നൽകി.

പ്രോഗ്രാമിങ് വിദഗ്ദ്ധപരിശീലനം

കൂത്താട്ടുകുളം ഹയർ സെക്കന്ററി സ്ക്കൂൾ ലിറ്റിൽ കൈറ്റ്സ് ഐ.ടി.ക്ലബ്ബ് അംഗങ്ങൾക്കായി

2019  ഒക്ടോബർ  19  ശനിയാഴ്ച  ഏകദിന  വിദഗ്ദ്ധപരിശീലനം  നടന്നു.  സ്ക്രാച്ച്  2

സോഫ്റ്റ്‌വെയറിലായിരുന്നു  പരിശീലനം.  ജില്ലാ  റിസോഴ്സ്  ഗ്രൂപ്പ്  അംഗം  ശ്രീ.  സജിൽ

വിൻസെന്റ്  ക്ലാസ്സ്  നയിച്ചു.  എറണാകുളം  ഡയറ്റ്  ഐ.  ടി.  ഫാക്കൽറ്റി  ബിജോയ്  കെ.

എസ്.,  കൂത്താട്ടുകുളം  ഗവ.  യു.  പി.  സ്ക്കൂൾ ഈ-കിഡ്സ്  ഐ.  ടി.  ക്ലബ്ബ്  കോർഡിനേറ്റർ

നിഖിൽ ജോസ്,  മൂവാറ്റുപുഴ ഗവ.  ഈസ്റ്റ് ഹൈസ്ക്കൂൾ എസ്.  ഐ.  റ്റി.  സി.  മനോജ്  കെ.

കെ.  എന്നിവർ  വിദഗ്ദ്ധപരിശീലനക്ലാസ്സിന്  നേതൃത്വം  നൽകി.  പരിശീലനത്തിൽ

മികവുതെളിയിച്ച ഗ്രൂപ്പുകൾക്ക് സമ്മാനങ്ങൾ നൽകി അനുമോദിച്ചു.

'സ്മാർട്ട് അമ്മ' പരിശീലനം
കൂത്താട്ടുകുളം ഹയർ സെക്കന്ററി സ്ക്കൂളിൽ

ലിറ്റിൽ  കൈറ്റ്സ്  ഐ.ടി.  ക്ലബ്ബിന്റെ

ആഭിമുഖ്യത്തിൽ  2019  ഒക്ടോബർ  28

തിങ്കളാഴ്ച ഉച്ചകഴിഞ്ഞ് 2 മണി മുതൽ എട്ട്,
ഒമ്പത്  ക്ലാസ്സുകളിലെ  വിദ്യാർത്ഥികളുടെ

അമ്മമാർക്കായി  'സ്മാർട്ട്  അമ്മ'

പരിശീലനം  നടന്നു.  പുതിയ
പാഠപുസ്തകങ്ങളിലെ ക്യുആർ കോഡുകൾ
പഠനമികവിനായി  പ്രയോജനപ്പെടുത്തുക
എന്ന  ലക്ഷ്യത്തോടെയാണ്  പരിശീലനം

നടന്നത്.  വിദ്യാലയങ്ങളുടെ
സമഗ്രവിവരങ്ങൾ  ഉൾപ്പെടുത്തിയിട്ടുള്ള

'സമേതം'  വെബ്  പോർട്ടൽ,

കേരളത്തിന്റെ  സമ്പൂർണ്ണ  വിദ്യാഭ്യാസ

ചാനലായ  വിക്ടേഴ്സ്,  പാഠപുസ്തകങ്ങളുടെ

വിഭവപോർട്ടലായ  'സമഗ്ര'  എന്നിവ
സ്മാർട്ട്  ഫോണിലൂടെ
പ്രയോജനപ്പെടുത്തുന്ന  രീതി  അമ്മമാരെ

പരിചയപ്പെടുത്തി.  പരിശീലനം
കൂത്താട്ടുകുളം നഗരസഭാദ്ധ്യക്ഷൻ റോയി

എബ്രഹാം  ഉദ്ഘാടനം  ചെയ്തു.  പി.റ്റി.എ.

പ്രസിഡന്റ്  പി.  ബി.  സാജു
അദ്ധ്യക്ഷതവഹിച്ച  സമ്മേളനത്തിൽ

എം.പി.റ്റി.എ.  പ്രസിഡന്റ്  ഷാന്റി  മുരളി,

പി.റ്റി.എ.  വൈസ്  പ്രസിഡന്റ്  സിൽവി

കെ.  ജോബി,  പ്രഥമാദ്ധ്യാപിക ഗീതാദേവി

എം.  എന്നിവർ  സംസാരിച്ചു.  വടകര
ലിറ്റിൽ ഫ്ലവർ ഹൈസ്ക്കൂൾ കൈറ്റ് മിസ്ട്രസ്
പ്രസീദ  പോൾ  പദ്ധതി  വിശദീകരണം

നടത്തി.  തുടർന്ന് ലിറ്റിൽ കൈറ്റ്സ് ഐ.

ടി.  ക്ലബ്ബ്  അംഗങ്ങളായ  കുട്ടികൾ

അമ്മമാർക്ക് പരിശീലനം നൽകി.  എസ്.

ഐ.  ടി.  സി.  അജിത്  എ.  എൻ.,  കൈറ്റ്

മാസ്റ്റർ ശ്യാംലാൽ വി.  എസ്.  എന്നിവർ
പരിശീലനത്തിൽ  വിദ്യാർത്ഥികളെ

സഹായിച്ചു.

റോബോട്ടിക്സിൽ നാഷണൽ ലെവൽ സർട്ടിഫിക്കേഷൻ നേടി ലിറ്റിൽ കൈറ്റുകൾ

നാഷണൽ റോബോട്ടിക്സ് സെന്ററും മുംബൈ ഐ.ഐ.റ്റി.  ഇന്നവേഷൻ സെല്ലും ചേർന്നു

സംഘടിപ്പിച്ചിരിക്കുന്ന  നാഷണൽ റോബോട്ടിക്സ്  ചാമ്പ്യൻഷിപ്പ്  2019  ന്  മുന്നോടിയായി

മൂവാറ്റുപുഴ  പേഴയ്ക്കാപ്പിള്ളി  ഗവ.  ഹയർ  സെക്കന്ററി  സ്ക്കൂളിൽ  വച്ച്  ഒക്ടോബർ  10,11

തീയതികളിൽ  നടന്ന  മേഖലാതല  ദ്വിദിന  റോബോട്ടിക്സ്  പരിശീലപരിപാടിയിൽ

പങ്കെടുത്ത്  കൂത്താട്ടുകുളം  ഹയർ  സെക്കന്ററി  സ്ക്കൂൾ  ലിറ്റിൽ  കൈറ്റ്സ്  അംഗങ്ങൾ

നാഷണൽ ലെവൽ സർട്ടിഫിക്കേഷൻ നേടി.  ഹരികൃഷ്ണൻ അശോക്,  ആശിഷ് എസ്.,

അശ്വതി മുരളി, ഗൗരി എസ്., മരിയ റെജി എന്നിവരാണ് ഈ നേട്ടം കൈവരിച്ചത്. ബ്ലാക്ക്

ലൈൻ സെൻസർ റോബോട്ടുകളുടെ നിർമ്മാണമാണ്  പരിശീലിപ്പിച്ചത്.  എൻ.ആർ.സി.

ഇന്ത്യ ടീമിലെ വിദഗ്ധർ ക്ലാസ്സുകൾ നയിച്ചു.  പി,  റ്റി.  എ.  പ്രസിഡന്റ് പി.  ബി.  സാജുവിന്റെ

അദ്ധ്യക്ഷതയിൽ  നവംബർ  1  ന്  ചേർന്ന  മലയാളവാരാഘോഷ
ഉദ്ഘാടനസമ്മേളനത്തിൽ കൂത്താട്ടുകുളം നഗരസഭാദ്ധ്യക്ഷൻ റോയി എബ്രഹാം ലിറ്റിൽ

കൈറ്റ്സ് അംഗങ്ങൾക്ക് സർട്ടിഫിക്കറ്റുകളും സമ്മാനങ്ങളും വിതരണം ചെയ്തു.

ലിറ്റിൽ കൈറ്റുകളുടെ സേവനം ഉപജില്ലാ കലോത്സവത്തിലും

മുത്തോലപുരം  സെന്റ്  പോൾസ്
ഹൈസ്ക്കൂളിൽ  നടന്ന  കൂത്താട്ടുകുളം

ഉപജില്ലാ  കലോത്സവം  2019  ൽ
കൂത്താട്ടുകുളം  ഹൈസ്ക്കൂളിലെ  ലിറ്റിൽ
കൈറ്റ്സ്  അംഗങ്ങൾ  റെക്കോഡിംഗ്
ടെക്നീഷ്യന്മാരും  ഡാറ്റാ  എൻട്രി

ഓപ്പറേറ്റമാരുമായി.  കൈറ്റ്  സ്ക്കൂളുകളിൽ

ലഭ്യമാക്കിയ  വെബ്  ക്യാമറകൾ
ഉപയോഗിച്ച്  ചീസ്  വെബ്ക്യാം  ബൂത്ത്
സോഫ്റ്റ്‌വെയറിന്റെ
സഹായത്തോടെയാണ്  വിവിധ
സ്റ്റേജുകളിൽ  അരങ്ങേറിയ
കലാപരിപാടികൾ  ലിറ്റിൽ  കൈറ്റുകൾ

റെക്കോഡ്  ചെയ്തത്.  സ്കോറുകൾ എന്റർ

ചെയ്യുക,  സർട്ടിഫിക്കറ്റുകളും  വിവിധ

റിപ്പോർട്ടുകളും  ജനറേറ്റ്  ചെയ്യുക,

പ്രോജക്ടർ  ഉപയോഗിച്ച്  റിസൽട്ട്

ഡിസ്‌പ്ലെ  ചെയ്യുക  (സോഫ്റ്റ്‌വെയറിലെ

പബ്ലിഷ് റിസൽട്ട് സങ്കേതം ഉപയോഗിച്ച)്

തുടങ്ങിയ  സേവനങ്ങളും  ലിറ്റിൽ

കൈറ്റുകൾ ലഭ്യമാക്കി.

'വിദ്യാലയം പ്രതിഭകളോടൊപ്പം' പരിപാടിയിൽ ലിറ്റിൽ കൈറ്റുകളും പങ്കാളികളായി
പൊതുവിദ്യാഭ്യാസസംരക്ഷണയജ്ഞത്തിന്റെ  ഭാഗമായി  പൊതുവിദ്യാഭ്യാസവകുപ്പ്

നടപ്പിലാക്കിയ  'വിദ്യാലയം  പ്രതിഭകളോടൊപ്പം'  പരിപാടിയിൽ  കൂത്താട്ടുകുളം  ഹയർ

സെക്കന്ററി  സ്ക്കൂൾ  ലിറ്റിൽ  കൈറ്റ്  ഐ.ടി.ക്ലബ്ബ്  അംഗങ്ങളും  പങ്കാളികളായി.  രശസ്ത

ഗായികയും സംഗീതാദ്ധ്യാപികയുമായ സുശീലാദേവി ഗോപിനാഥ്,  പ്രശസ്ത നർത്തകിയും

അഭിനേത്രിയുമായ  കലാമണ്ഡലം  അനു  ബാലചന്ദ്രൻ,  നിരവധി  വർഷങ്ങളിൽ

കലാപ്രതിഭയായിരുന്ന  മേഘ്ന  എസ്.  എന്നിവരെയാണ്  പരിപാടിയുടെ  ഭാഗമായി

വിദ്യാർത്ഥികളും  അദ്ധ്യാപകരും  അടങ്ങുന്ന  സംഘം  നവംബർ  14  ന്  സന്ദർശിച്ചത്.

വാർത്തനിർമ്മാണപരിശീലനം  ലഭിച്ച  ലിറ്റിൽ  കൈറ്റ്സ്  ഐ.ടി.  ക്ലബ്ബ്  അംഗങ്ങളുടെ
നേതൃത്വത്തിൽ  സന്ദർശനത്തിന്റെ  ഫോട്ടോ  എടുക്കുകയും  വീഡിയോ  റെക്കോഡിംഗ്

നടത്തുകയും ചെയ്തു. 

'ലിറ്റിൽ കൈറ്റ്സ്' കൂത്താട്ടുകുളം ഉപജില്ലാക്യാമ്പ്

പിറവം  കൂത്താട്ടുകുളം  ഉപജില്ലകളിലെ
തെരഞ്ഞെടുക്കപ്പെട്ട  ലിറ്റിൽ
കൈറ്റുകളുടെ ഉപജില്ലാ ക്യാമ്പ് നംവംബർ
15,  16  തീയതികളിലായി  കൂത്താട്ടുകുളം
ഹയർ  സെക്കന്ററി  സ്ക്കൂളിൽ  നടന്നു.
സ്ക്കൂൾതല ക്യാമ്പിൽ മികവുതെളിയിച്ച  72
ലിറ്റിൽ  കൈറ്റുകൾക്ക്  അനിമേഷൻ,
പ്രോഗ്രാമിംഗ്  എന്നീ  മേഖലകളിലാണ്
രണ്ടുദിവസത്തെ  വിദഗ്ദ്ധ  പരിശീലനം
നൽകിയത്.  ഉപജില്ലാ  ക്യാമ്പിൽ നിന്നും
തെരഞ്ഞെടുക്കപ്പെടുന്ന  ലിറ്റിൽ
കൈറ്റുകൾക്ക്  റവന്യൂ  ജില്ലാക്യാമ്പിൽ
പങ്കെടുക്കുന്നതിന്  അവസരം  ലഭിക്കും.
കൈറ്റ്  മാസ്റ്റർ  ട്രെയിനർമാരായ

അനിൽകുമാർ  കെ.  ബി.,  ഡോ.  വിപുൽ
മുരളി  എന്നിവരാണ്  ക്യാമ്പിന്  നേതൃത്വം
നൽകി.  ശ്യാംലാൽ  വി.  എസ്.,  സജിൽ
വിൻസെന്റ്,  ഷീല  മാത്യു,  സി.  മരിയ
സെബാസ്റ്റ്യൻ,  പ്രസീദ  പോൾ,  ഷിബു
ജോസ്,  ഗിരിജ  വി.  എൻ.  എന്നിവർ
ക്ലാസ്സുകൾ  നയിച്ചു.  കൂത്താട്ടുകുളം  ഹയർ
സെക്കന്ററി  സ്ക്കൂൾ  ലിറ്റിൽ  കൈറ്റ്സ്
യൂണിറ്റിൽ  നിന്നും  പ്രോഗ്രാമിങിൽ സൂര്യ
എസ്.  കരുണും  അനിമേഷനിൽ
അർജുൻ  ഷിബുവും  എറണാകുളം
റവന്യൂജില്ലാ  ക്യാമ്പിലേയ്ക്ക്
തെരഞ്ഞെടുക്കപ്പെട്ടു.

ലിറ്റിൽ കൈറ്റ്സ് ഐ. ടി. ക്ലബ്ബ് സൈബർ സുരക്ഷാസെമിനാർ

കൂത്താട്ടുകുളം  ഹയർ  സെക്കന്ററി  സ്ക്കൂളിൽ  ലിറ്റിൽ  കൈറ്റ്സ്  ഐ.  ടി.  ക്ലബ്ബിന്റെ

ആഭിമുഖ്യത്തിൽ  സൈബർ  സുരക്ഷാസെമിനാർ  30/11/2019  ശനിയാഴ്ച  നടന്നു.  സ്ക്കൂൾ

ഹെഡ്‌മിസ്ട്രസ് എം. ഗീതാദേവി ഉദ്ഘാടനം ചെയ്തു. ഈസ്റ്റ് മാറാടി ഗവ. വൊക്കേഷണൽ

ഹയർ  സെക്കന്ററി  സ്ക്കൂൾ  എൻ.  എസ്.  എസ്.  പ്രോഗ്രാം  ഓഫീസറും  സൈബർ

ട്രെയിനറുമായ പി.  സമീർ സിദ്ദീഖി സെമിനാർ നയിച്ചു.  കൂത്താട്ടുകുളം ഹയർ സെക്കന്ററി

സ്ക്കൂൾ ലിറ്റിൽ കൈറ്റ്സ് ഐ. ടി. ക്ലബ്ബ് അംഗങ്ങൾക്കു പുറമെ കൂത്താട്ടുകുളം ഉപജില്ലയിലെ

സെന്റ്  പീറ്റേഴ്സ്  ഹയർ  സെക്കന്ററി  സ്ക്കൂൾ  ഇലഞ്ഞി,  സെന്റ്  പോൾസ്  ഹൈസ്ക്കൂൾ

മുത്തോലപുരം,  ലിറ്റിൽ  ഫ്ലവർ  ഹൈസ്ക്കൂൾ  വടകര,  ഗവ.  വൊക്കേഷണൽ  ഹയർ

സെക്കന്ററി സ്ക്കൂൾ തിരുമാറാടി എന്നിവിടങ്ങളിലെ ലിറ്റിൽ കൈറ്റ്സ്  ഐ.  ടി.  ക്ലബ്ബിനെ

പ്രതിനിധീകരിച്ച്  അഞ്ച്  അംഗങ്ങൾ  വീതം  പങ്കെടുത്തു.  മൊബൈൽ  ഫോൺ

ഉപയോഗിക്കുമ്പോൾ  ശ്രദ്ധിക്കേണ്ട  കാര്യങ്ങൾ,  ഓൺ  ലൈൻ  ഗെയിമുകളുടെ

ദോഷങ്ങൾ,  ഇന്റർനെറ്റിൽ  പ്രവേശിക്കുമ്പോൾ  പാലിക്കേണ്ട  മര്യാദകളും  സുരക്ഷാ

മുൻകരുതലുകളും, സുരക്ഷിതവും മാന്യവുമായ ഇന്റർനെറ്റ് ഉപയോഗം എന്നീ വിഷയങ്ങൾ

സെമിനാറിൽ ചർച്ച ചെയ്തു.  രാവിലെ  10  ന്  ആരംഭിച്ച സെമിനാർ ഉച്ചയ്ക്ക്  ഒരുമണിക്ക്

അവസാനിച്ചു.

ലിറ്റിൽ കൈറ്റ്സ് പ്രാഥമിക ക്യാമ്പ്

കൂത്താട്ടുകുളം ഹയർ സെക്കന്ററി സ്ക്കൂളിൽ

മൂന്നാം ബാച്ച് (2019-22) ലിറ്റിൽ കൈറ്റ്സ്

ഐ.  ടി.  ക്ലബ്ബ്  അംഗങ്ങളുടെ  പ്രാഥമിക

ക്യാമ്പ്  19-12-2019  വ്യാഴാഴ്ച  നടന്നു.

ലിറ്റിൽ  കൈറ്റ്സ്  ഐ.  ടി.  ക്ലബ്ബ്
രൂപീകരിച്ചതിനുശേഷം  ആദ്യമായാണ്
എട്ടാം  ക്ലാസ്സിൽ  തന്നെ  ലിറ്റിൽ
കൈറ്റുകൾക്ക്  പരിശീലനം

ആരംഭിക്കുന്നത്.  പ്രോഗ്രാമിങ്,  മലയാളം

കമ്പ്യൂട്ടിങ്,  ചിത്രരചന  എന്നീ  മൂന്ന്
മേഖലകളിലെ  പ്രാഥമികപാഠങ്ങളാണ്
ഒന്നാം  വർഷം  പരിശീലനത്തിൽ

ഉൾപ്പെടുത്തിയിരിക്കുന്നത്.  രണ്ടാം

വർഷത്തെ
പ്രായോഗികപരിശീലനപ്രവർത്തനങ്ങൾ
പൂർത്തീകരിക്കുന്നതിനാവശ്യമായ
അടിസ്ഥാന  നൈപുണികൾ
ഉറപ്പുവരുത്തുക  എന്നതാണ്

ആദ്യവർഷത്തെ  പരിശീലനലക്ഷ്യം.

പ്രാഥമിക  ക്യാമ്പിൽ  പ്രോഗ്രാമിംങ്

സോഫ്റ്റ്‌വെയർ  സ്ക്രാച്ച,്  ത്രീഡി

അനുമേഷൻ  സോഫ്റ്റ്‌വെയർ  ബ്ലന്റർ,

മൊബൈൽ  ആപ്പ്  നിർമ്മാണ

സോഫ്റ്റ്‌വെയർ  എം.ഐ.റ്റി.  ആപ്
ഇൻവന്റർ  എന്നിവ  ലഘു

പ്രവർത്തനങ്ങളിലൂടെ  പരിചയപ്പെടുത്തി.
കൈറ്റിന്റെ  പ്രവർത്തനങ്ങളും  ലിറ്റിൽ

കൈറ്റ്സ്  ഐ.  ടി.  ക്ലബ്ബ്  അംഗങ്ങളുടെ
ഉത്തരവാദിത്തങ്ങളും  ചുമതലകളും
വിദ്യാർത്ഥികൾക്ക്

ബോധ്യപ്പെടുത്തിക്കൊടുക്കുന്ന

സെഷനുകളും  ഉണ്ടായിരുന്നു.

കളികളിലൂടെയും  മത്സരങ്ങളിലൂടെയുമുള്ള
എല്ലാ  സെഷനുകളും  ലിറ്റിൽ
കൈറ്റുകൾക്ക്  രസകരവും

വിജ്ഞാനപ്രദവുമായിരുന്നു.  സ്ക്കൂൾ  ഹെ‍

ഡ്‌മിസ്ട്രസ്  എം.  ഗീതാദേവി  ക്യാമ്പ്

ഉദ്ഘാടനം  ചെയ്തു.  കൈറ്റ്  ജില്ലാ
റിസോഴ്സ് ഗ്രൂപ്പ് അംഗങ്ങളായ ശ്യാംലാൽ

വി. എസ്., സജിൽ വിൻസെന്റ് എന്നിവർ

ക്ലാസ്സുകൾ  നയിച്ചു.  സീനിയർ  ലിറ്റിൽ
കൈറ്റുകൾ  പ്രായോഗിക

പരിശീലനത്തിന്  നേതൃത്വം  നൽകി.
പ്രാഥമികക്യാമ്പിനെ  തുടർന്ന്  ഒന്നാം
വർഷ  ലിറ്റിൽ  കൈറ്റുകൾക്ക്  മൂന്നു

ശനിയാഴ്ചകളിൽക്കൂടി പരിശീലനം നടക്കും.

ലിറ്റിൽ കൈറ്റ്സ് പ്രാഥമിക ക്യാമ്പ് (സെക്കന്റ് സ്പെൽ)

ലിറ്റിൽ കൈറ്റ്സ് ഐ. ടി. ക്ലബ്ബ് മൂന്നാം ബാച്ച ്അംഗങ്ങളുടെ പ്രാഥമിക ക്യാമ്പ് 23-12-2019

വ്യാഴാഴ്ച കൂത്താട്ടുകുളം ഹയർ സെക്കന്ററി സ്ക്കൂളിൽ നടന്നു.  പിറവം എം.  കെ.  എം.  ഹയർ

സെക്കന്ററി  സ്ക്കൂൾ,  ഇലഞ്ഞി  സെന്റ്  പീറ്റേഴ്സ്  ഹയർ  സെക്കന്ററി  സ്ക്കൂൾ,  മുത്തോലപുരം

സെന്റ് പോൾസ് ഹൈസ്ക്കൂൾ എന്നിവിടങ്ങളിലെ ലിറ്റിൽ കൈറ്റ്സ് ഐ. ടി. ക്ലബ്ബ് മൂന്നാം

ബാച്ച്  അംഗങ്ങളാണ്  പ്രാഥമിക  ക്യാമ്പിൽ  പങ്കെടുത്തത്.  സ്ക്കൂൾ  ഹെ‍ഡ്‌മിസ്ട്രസ്  എം.

ഗീതാദേവി  ക്യാമ്പ്  ഉദ്ഘാടനം  ചെയ്തു.  കൈറ്റ്  ജില്ലാ  റിസോഴ്സ്  ഗ്രൂപ്പ്  അംഗങ്ങളായ

സജിൽ വിൻസെന്റ്, പ്രസീദ പോൾ, ശ്യാംലാൽ വി. എസ്. എന്നിവർ ക്ലാസ്സുകൾ നയിച്ചു.

കൂത്താട്ടുകുളം  ഹയർ  സെക്കന്ററി  സ്ക്കൂളിലെ  സീനിയർ  ലിറ്റിൽ  കൈറ്റുകൾ

പരിശീലപരിപാടിയിൽ പരിശീലനസഹായികളായി ആർ.പി.മാരോടൊപ്പം പങ്കെടുത്തു.

ലിറ്റിൽ കൈറ്റ്സ് ഡിജിറ്റൽ മാഗസിൻ ശില്പശാല
കൂത്താട്ടുകുളം  ഹൈസ്ക്കൂൾ  ലിറ്റിൽ

കൈറ്റ്സ്  ഐ.  ടി.  ക്ലബ്ബിന്റെ
ആഭിമുഖ്യത്തിൽ  ഡിജിറ്റൽ  മാഗസിൻ
തയ്യാറാക്കുന്നതിനുള്ള  പ്രാഥമിക

ശില്പശാല  2020  ജനുവരി  11  ശനിയാഴ്ച

നടന്നു.  വിദ്യാർത്ഥികളിൽ  നിന്നും
അദ്ധ്യാപകരിൽ  നിന്നും  ശേഖരിച്ച്
എഡിറ്റിംഗ്  കഴിഞ്ഞ  രചനകൾ
ഡിജിറ്റൈസ്  ചെയ്യുന്ന  തിനുള്ള

തയ്യാറെടുപ്പുകൾ,  മാഗസിൻ  ലേ  ഔട്ട്

തയ്യാറാക്കൽ,  മാഗസിൻ  കവർ

ഡിസൈനിംഗ്,  ഉള്ളടക്കം
തീരുമാനിക്കൽ  എന്നീ  പ്രവർത്തനങ്ങൾ

ശില്പശാലയുടെ ഭാഗമായി നടന്നു. കൈറ്റ്

മാസ്റ്റർ  ശ്യാംലാൽ  വി.  എസ്.,  കൈറ്റ്

മിസ്ട്രസ്  ഗീതാദേവി  എം.,  എസ്.

ഐ.ടി.സി.  അജിത്  എ.  എൻ.  എന്നിവർ

ശില്പശാലയ്ക്ക് നേതൃത്വം നൽകി.

'ലിറ്റിൽ കൈറ്റ്സ് വോയ്സ്' ഡിജിറ്റൽ പത്രം പ്രകാശനം ചെയ്തു.

കൂത്താട്ടുകുളം  ഹയർ  സെക്കന്ററി  സ്ക്കൂൾ

ലിറ്റിൽ  കൈറ്റ്സ്  ഐ.  ടി.  ക്ലബ്ബിന്റെ
ആഭിമുഖ്യത്തിൽ തയ്യാറാക്കിയ ഡിജിറ്റൽ

പത്രം  'ലിറ്റിൽ  കൈറ്റ്സ്  വോയ്സ്'
കൈറ്റ്  മൂവാറ്റുപുഴ  വിദ്യാഭ്യാസജില്ലാ
മാസ്റ്റർ  ട്രെയ്‌നർ  കോർഡിനേറ്റർ

അനിൽകുമാർ കെ. ബി. 2020 ജനുവരി 14

ന് പ്രകാശനം ചെയ്തു. പി.റ്റി.എ. പ്രസിഡന്റ്

പി.  ബി.  സാജുവിന്  പത്രത്തിന്റെ  ‍
ഡിജിറ്റൽ  പ്രിന്റ്  നൽകിയാണ്

പ്രാകാശനം  നിർവ്വഹിച്ചത്.  ചടങ്ങിൽ

ഹെഡ് മിസ്ട്രസ്  എം.  ഗീതാദേവി,  സ്റ്റാഫ്

സെക്രട്ടറി  കുര്യൻ  ജോസഫ്,

എസ്.ഐ.ടി.സി.  അജിത്  എ.  എൻ.

എന്നിവർ  പങ്കെടുത്തു.  2019-21  ലിറ്റിൽ
കൈറ്റ്സ് ബാച്ചിലെ ലിബിയ ബിജുവിന്റെ

പത്രാധിപത്യത്തിൽ  ആതിര  സുഭാഷ്,

കീർത്തന  എസ്.,  നന്ദന  അനിൽ,

ആതിര  എസ്.,  നോയൽ  ജോമോൻ,

ആദിത്യൻ  രാജു,  സന്ദീപ്  സുനിൽ
എന്നിവരടങ്ങുന്ന  പത്രാധിപ

സമിതിയാണ്  'ലിറ്റിൽ  കൈറ്റ്സ്

വോയ്സ്'  ഡിജിറ്റൽ  പത്രം

തയ്യാറാക്കിയത്.  ലിറ്റിൽ കൈറ്റ്സ്  ഐ.

ടി.  ക്ലബ്ബിന്റെ  2019-20  വർഷത്തെ

പ്രവർത്തനങ്ങളാണ്  പത്രത്തിന്റെ  ഈ

ലക്കത്തിൽ ഉൾപ്പെടുത്തിയിരിക്കുന്നത്.

മൊബൈൽ ആപ് നിർമ്മാണം - ഏകദിന വിദഗ്ദ്ധ പരിശീലനം
കൂത്താട്ടുകുളം ഹയർ സെക്കന്ററി സ്ക്കൂളിൽ

ലിറ്റിൽ  കൈറ്റ്സ്  ഐ.  ടി.  ക്ലബ്ബ്

അഗംങ്ങൾക്ക്  25/01/2020  ൽ
മൊബൈൽ  ആപ്  നിർമ്മാണ  വിദഗ്ദ്ധ

പരിശീലനം നടന്നു.  ഹെഡ്‌മിസ്ട്രസ്  എം.

ഗീതാദേവി  പരിശീലനപരിപാടി

ഉദ്ഘാടനം  ചെയ്തു.  എം.ഐ.ടി.  ആപ്

ഇൻവെന്റർ  സോഫ്റ്റ്‌വെയറിലാണ്

പരിശീലനം  നടത്തിയത്.  ലിറ്റിൽ
കൈറ്റ്സ്  ജില്ലാ  റിസോഴ്സ്  ഗ്രൂപ്പ്  അംഗം

സജിൽ  വിൻസെന്റ്  (സെന്റ്  മേരീസ്

എച്ച.്  എസ്.,  ആരക്കുഴ)  പരിശീലന

പരിപാടികൾക്ക്  നേതൃത്വം  നൽകി.
കൂത്താട്ടുകുളം ഹയർ സെക്കന്ററി സ്ക്കൂളിലെ

ലിറ്റിൽ  കൈറ്റ്സ്  ഐ.  ടി.  ക്ലബ്ബ്
അഗംങ്ങൾക്ക്  പുറമെ  മുത്തോലപുരം
സെന്റ്  പോൾസ്  ഹൈസ്ക്കൂൾ  ലിറ്റിൽ

കൈറ്റ്സ്  ഐ.  ടി.  ക്ലബ്ബ്  അഗംങ്ങളും

പരിശീലനത്തിൽ  പങ്കെടുത്തു.  രാവിലെ

9.30  മുതൽ  വൈകുന്നേരം  3.30

വരെയായിരുന്നു പരിശീലനം.

പദശേഖരംപദശേഖരം
ആഹാരം.................................................................................................................................10

ആഴക്കടൽ.............................................................................................................................21

ഉമ്മാച്ചു......................................................................................................................................34

ഉറൂബ്........................................................................................................................................34

ജീവിതം......................................................................................................................................6

തുടക്കം.....................................................................................................................................19

പത്രാധിപസമിതി......................................................................................................................2

പ്രതീക്ഷ.....................................................................................................................................8

പ്രളയം......................................................................................................................................12

ഭക്ഷണം..................................................................................................................................12

മുത്തശ്ശി....................................................................................................................................15

വെളിച്ചം...................................................................................................................................18

സമയം.......................................................................................................................................6

സൂര്യന്......................................................................................................................................14

വൈഖരി                                                                             58



ലിറ്റില്‍ കൈറ്റ്സ് ഐലിറ്റില്‍ കൈറ്റ്സ് ഐ..ടിടി. . ക്ലബ്ബ്ക്ലബ്ബ്, , ഹൈസ്ക്കൂള്‍ കൂത്താട്ടുകുളംഹൈസ്ക്കൂള്‍ കൂത്താട്ടുകുളം

ഞങ്ങള്‍ ഉപയോഗിച്ച സങ്കേതങ്ങള്‍

ടൈപ്പിംഗ് - യുണികോഡ് ഫോണ്ടുകള്‍, ഇന്‍സ്ക്രിപ്റ്റ് കീ ബോര്‍ഡ്

ലേഒൗട്ട് - ലിബര്‍ ഓഫീസ് റൈറ്റര്‍

- ഹെഡ്ഡര്‍, ഫുട്ടര്‍, ഫീല്‍ഡ്സ് (പേജ് നമ്പര്‍)

- ഫോര്‍മാറ്റ് പേജ് (പേജ് ബോര്‍ഡര്‍, പേജ് ബാക്ക്ഗ്രൗണ്ട്)

- സ്റ്റൈല്‍ ആന്റ് ഫോര്‍മാറ്റിംഗ് (ഹൈഡ്ഡിംഗുകള്‍, ഉള്ളടക്കപ്പട്ടിക)

- ഫുട്നോട്ട് (അടിക്കുറിപ്പുകള്‍)

- ഫോണ്ട് വര്‍ക്ക് ഗാലറി 

- പദശേഖരം (ഇന്‍ഡക്സ്)

- ഉള്ളടക്കപ്പട്ടിക

ചിത്രങ്ങള്‍ - ജിമ്പ് , ഇങ്ക് സ്കേപ്പ് 

